
С 29 октября на территории 
района зарегистрировано уже 
2 пожара. 29 октября в с. Чукар 
произошел пожар в водоочист-
ной станции, находящейся в 
оперативном управлении ИП 
«Харламов В.М.». Сообщение 
об этом в пожарную охрану по-
ступило в 15 ч. 45 мин. В ту-
шении оперативно были за-
действованы работники МЧП 
№7 в количестве 3 чел. и 1 ед. 
техники. В результате пожара 
были повреждены внутрен-
ние стены и потолок площа-
дью 8 м2. По предварительной 
версии, пожар произошел от 
сбоя работающего электрообо-
рудования. Следует отметить, 
что уже второй пожар в водо-
очистной станции с. Чукар и 
третий случай, когда горит во-
доочистная станция. Первый 
случай произошел в с. Жархан.

2 ноября в 5 ч. 38 м. в пожар-
ную охрану поступило сообще-
ние о возгорании частной бани, 
совмещенной с гаражом, в с. 
Хатын-Сысы. Уже через 5 мин. 
работники МЧП № 6 в количе-
стве 2 чел. и 1 единицы техни-
ки были на месте и приступили 
к тушению пожара. Также был 
задействован работник ЖКХ с 
автомашиной. В 6 ч. пожар был 
ликвидирован и спасен рядом 
стоящий жилой дом. В резуль-
тате пожара огнем повреждены 

баня на площади 20 м2 и авто-
машина «Нива». Причины по-
жаров, виновный и ущерб уста-
навливаются.

С начала года всего на терри-
тории района зарегистрирова-
но 22 пожара, что ниже на 15% 
по сравнению с аналогичным 
периодом прошлого года (26). 
При пожаре погиб -1, травмиро-
ванных нет (АППГ-1). Местами 
возникновения пожаров явля-
ются жилой сектор (надворные 
постройки) - 10 пожаров, объ-

екты малого предпринима-
тельства - 6 пожаров, бесхозные 
строения - 2 пожара, транспорт-
ное средство - 2 пожара и стог 
сена-2 пожара. Основными при-
чинами пожаров являются: ава-
рийный режим  электрообо-
рудования – 9 пожаров (41%), 
нарушение правил пожарной 
безопасности при эксплуата-
ции электрооборудования - 1 
пожар (4,5%), неосторожное 
обращение с огнем - 7 пожа-
ров (32%), неисправность агре-

гатов и узлов транспортного 
средства - 1 (4,5%), нарушение 
правил пожарной безопасно-
сти при эксплуатации печи - 1 
пожар (4,5%), поджог – 1 (2,9%). 
В последнем случае виновный 
в убийстве человека пытался 
скрыть следы своего преступле-
ния путем поджога, но это ему 
не удалось и было возбуждено 
уголовное дело, виновный был 
наказан.

В связи с похолоданием уве-
личивается вероятность воз-
никновения пожаров, в связи 
с ростом потребления элек-
троприборов и эксплуатации  
печей. Призываем жителей 
района соблюдать правила по-
жарной безопасности!

Пресс-служба 
администрации МР.

 ֖ Сигнал

Пожар легче предупредить. 
В течение недели произошли 2 пожара

Лена ПЕТРОВА.

Биһиги улууспутугар 
иһэр уу кыһалҕата, ханна 
да буоларын курдук, 
сытыытык турар. Ол эрээри 
кэнники сылларга «2019-
2024 сс. Бүлүү улуустарын 
уунан хааччыйыы тиһигин 
сайыннарыы туһунан» СӨ 
Бырабыыталыстыбатын 
Дьаһалын олоххо киллэрии 
чэрчитинэн уонна 
“Нэһилиэнньэни ыраас 
иһэр уунан хааччыйыы” 
тосхолунан элбэх үлэ 
ыытыллар. 

Саамай элбэх нэһилиэннь-
элээх Ньурба куоратыгар, чуо-
лаан элбэх кыбартыыралаах 
дьиэлэргэ уу ситимнэрэ эргэ-
рэн, кыраантан ардыгар бо-
лоорхой уу кэлэрэ. Чуолаан 
сааскы халаан уутун саҕана уу 
хаачыстыбата өссө мөлтүүрэ. 
Төһө даҕаны турбалары сыл-
лата ыраастаабыт үрдүнэн, кы-
һалҕаны иһиттэн туораппа-
таххына боппуруоһу быһаарар 
кыаллыбат. 

Быйыл Ньурба к. Сэбиэс-
кэй уул. сууккаҕа 800 м3 ууну 
ыраастыыр кыамталаах ыс-
таансыйа саҥардыллан оҥо-
һулунна. Эрдэ ыстаансыйа 
оборудованиета эргэ буолан, 
сууккаҕа 400 м3 ыраастаммыт 
ууну таһаарар этэ, онон сорох 
дьиэлэри кыайан хааччыйбата. 
Билигин балаһыанньа чыҥха 
тубуста, ыстаансыйа дьиҥнээх 
бырайыактаммыт кыамтатыгар 
тиийэн үлэлии турар. 

«2019-2024 сс. Бүлүү улуус-
тарын уунан хааччыйыы тиһи-
гин сайыннарыы туһунан» СӨ 
Бырабыыталыстыбатын Дьа-
һалын олоххо киллэрии чэр-
читинэн бу эбийиэккэ “Кэлэр 

көлүөнэлэр фондатыттан» 43 
мөл. 414,5 тыһ. солк. көрүллүбү-
тэ. Итини таһынан улуус бүддь-
үөтүттэн 5 мөл. 186 тыһ. солк. 
эмиэ бу сыалга анаммыта. Онон 
барыта 48 мөл. 600,5 тыһ. солк. 

суумалаах улахан үлэ ыыты-
лынна. Бэдэрээтчитинэн Дьо-
куускайдааҕы «Вариант Плюс” 
ХЭТ уонна миэстэтигэр үлэни 
толорооччунан (хос бэдэрээт-
читинэн) «Иванов Р.С.” ИП буо-

лаллар.  ОДьКХ үлэһиттэрэ уу 
ситимин саамай эргэрбит, суһал 
өрөмүөнү эрэйэр сирдэрин үө-
рэтэн, турбаларын уларытты-
лар. Эһиил уу ситимин саҥар-
дыы үлэтэ барара былааннанар. 
Быйыл итиннэ аналлаах маты-
рыйаал ыларга 31 мөл. солк. 
кэлбитэ. Уу ситимэ уларытыл-
лан-саҥардыллан истэҕин аайы 
уубут хаачыстыбата өссө тупсуо 
турдаҕа.

Ньурба к. олохтоохторо кы-
раантан харахха быраҕыллар 
ыраас уу сүүрэрин алтынньыт-
тан бэлиэтии көрбүттэрэ.

Сардаана Иванова, Энерге-
тик 71 №-дээх дьиэтин олох-
тооҕо: «Турбалары саҥардаллар 
үһү диэни сайын истэн аһарбы-
тым эрээри, наар буолар өрө-
мүөн үлэтэ диэн улаханнык 
болҕомтобун хатаабатаҕым. 
Арай оҕолорбун сууннараары 
биирдэ өйдөөбүтүм - ваннабар 
ып-ыраас уу сүүрэр эбит. Урут 
өрүс уута хайдах эрэ араҕасты-
ҥы дьүһүннээх буолар этэ, би-
лигин сакаастаан иһэр уубут 
курдук, оонньуута суох. Ыал-
ларбыт эмиэ үөрүүлэрэ үгүс, өр 
күүппүт кэммит дьэ кэллэҕэ. 
Онон улууспутугар маннык үлэ 
барарыттан олохтоохтор олус 
үөрэбит».

Күн бүгүн ууну ыраастыыр 
ыстаансыйалар Күндээдэҕэ, 

Маалыкайга, Хаҥаласка, Хо-
рулаҕа, Дьаархаҥҥа, Акана-
ҕа, Ньурбачааҥҥа уо.д.а. нэ-
һилиэктэргэ тиргиччи үлэлии 
тураллар. Сорох нэһилиэктэр-
гэ ыраас уу водовоһунан тиэр-
диллэр. Улахан болҕомто сир 
аннынааҕы ууну булан туһаҕа 
таһаарыыга ууруллар. 

Манна биир үөрүүлээх сонун 
- Вертолетка микро-оройуо-
нугар сир анныттан суукка-
ҕа 1200 кубометр ууну хостоон 
ыраастыыр ыстаансыйа тутуута 
федеральнай бырагыраамаҕа 
киирдэ! Эбийиэк уопсай сыа-
ната - 518 мөл. солк., итинтэн 
быйыл 150 мөл. солк. кэриҥэ 
кэлэр. Былаан быһыытынан 
үлэтэ эһиил саҕаланан баран, 
2024 сылга бүтүөхтээх.

Ньурбачааҥҥа Тоҥус күөлэ 
диэн сиргэ 2013 с. сир анны-
нааҕы уу булуллубута биллэр. 
Итиннэ ууну ыраастыыр ыс-
таансыйа тутуута былааҥҥа 
сылдьар. Сүлэҕэ геологораз-
ведка үлэтэ былааннанан турар, 
СӨ Бырамыысыланнаска уонна 
геологияҕа министиэристибэ-
тигэр сайаапка ыытыллыбыта.

Бу курдук былааннааах үлэ 
тиһигин быспакка ыытыл-
ла турар. Ити түмүгэр Ньурба 
улууһун хас биирдии олохтооҕо 
ыраас ууну туһанар кыахта-
ныаҕа.

48 мөл. солк. суумаҕа 
ууну ыраастыыр 
ыстаансыйа саҥардылынна



2 «Ньурба» 
2023 с. сэтинньи 9 күнэ, № 44 (12068) 

огнинюрбы.рф

«Күндээдэ» ААУо салайаач-
чыта Сергей Захаров Дьокуус-
кайга Уһук-Илиҥҥи федераль-
най уокурук эрэгийиэннэрин 
племенной сүөһү иитиитин са-
йыннарар сулууспаларын сүбэ 
мунньаҕар кытынна. Тэрээһин 
чэрчитинэн Марха микро-оро-
йуонугар саҥа азотнай-кис-
лороднай ыстаансыйа, «Дьиэ 
сүөһүлэрин сиэмэлэрин уонна 
эмбрионнарын судаарысты-
баннай баана» аһыллыыта, 
искусственнай сиэмэлээһин 
ыстаансыйатын племенной 
атыыр оҕустарын быыстапка-
та ыытылынна. «Сахаагроп-
лем» тэрилтэ үлэтин-хамна-
һын билистилэр. «Сохранение 
и развитие отечественных ге-
нофондных пород сельско-
хозяйственных животных – 
основа продовольственной 
независимости России», «Пути 
развития и проблемы племен-
ного животноводства в регио-
нах Дальнего Востока» тиэмэ-
ҕэ сүбэ мунньах ыытылынна. 
Уһук Илин эрэгийиэннэрин 
Искусственнай сиэмэлээһиҥ-
ҥэ кииннэрин икки ардыгар 
сөбүлэһии түһэрсилиннэ. Нам 

улууһун Өргөлөөх сэлиэннь-
этигэр «Саха сүөһүтэ» гено-
фонднай тэрилтэ хаһаайысты-
батын көрдүлэр, Үс Хатыҥҥа 
«Прокопьев М.М.» бааһынай 
хаһаайыстыба кымыс ферма-
тын үлэтин-хамнаһын билис-

тилэр. 
Бу улахан тэрээһин чэр-

читинэн «Сахаагроплем» са-
лайааччыта Алексей Жирков 
«Күндээдэ» ААУо дириэктэ-
рэ Сергей Захаровка «Көмүс 
күһүн-2023» XXV Арассыы-
йатааҕы агропромышленнай 
быыстапка наҕараадатын – 
кыһыл көмүс мэтээли уонна 
диплому туттарда. Биһиги 
хаһаайыстыбабыт бу наҕа-
раадатын племенной уонна 
табаарынай производство-
ны сайыннарыыга үрдүк 
көрдөрүүтүн иһин ситистэ. 
Дипломҥа РФ тыатын ха-
һаайыстыбатын миниистирэ 
Д.Н.Патрушев илии баттаабыт. 

Улууска бастыҥ көрдө-
рүүлээх үлэлээх И.В.Николаев-
Бытык Уйбаан аатынан «Күн-
дээдэ» ААУо бары үлэһиттэрин 
уонна бэтэрээннэрин үрдүк 
наҕарааданан эҕэрдэлиибит!

Геннадий АНТОНОВ.

«Күндээдэ» ААУо үрдүк 
наҕараадатын тутта

Сэтинньи 7 күнүгэр  Дьа-
архан уһуйаанын капи-
тальнай өрөмүөн кэннит-
тэн үөрүүлээх арыллыыта 
буолла. Барыта бу үлэҕэ 
улууска алмаастан киирэр 
үптэн 38 мөл. солк. 
көрүллүбүтэ.
35 миэстэлээх уһуйааҥҥа 
күн бүгүн 29 оҕо сылдьар, 17 
үлэһиттээх.

«Саҥа трубнай техноло-
гиянан сыбаайаҕа тутулун-
на. Бэйэтэ саҥа тутуу кэриэ-
тэ. Дьаархаҥҥа эдэр ыаллар 
олохсуйан, оҕолонон, оҕолоро 
сылаас, сырдык, бары өттүнэн 
хааччылыылаах дьиэҕэ сылдь-
ыахтарын наада.

Урукку бириэмэҕэ оскуола-
лары эрэ саҥардар эбит буол-
лахпытына, билигин уһуйаан-
нары кытары программаҕа 
киллэриэхпит. 2017 сылтан 
саҥа үөрэх эйгэтин тутуула-
рын, климатическай усулуобу-
йабытын учуоттаан, барытын 
сыбаайаҕа оҥоробут”, - диэн 
улуус баһылыга Алексей Ин-
нокентьев бэлиэтээтэ.

Тутуу управлениетын сала-
йааччыта Константин Иванов 
иһитиннэриитинэн быра-
йыагы 2021 сыллаахха саҕа-
лаабыттар. Бастаан федераль-

най бырагыраамаҕа кыттар 
былааннаах эбиттэр, ол эрэн 
оскуола-уһуйаан буолан 
кыайан хапсыбакка, оройуон 
үбүлээн, былырыыҥҥыттан 
үлэтэ саҕаланан, быйыл сили-
гин ситтэ.

Бэдэрээтчит “Сахаст-
рой-11”  ХЭТ тэрилтэ кэмигэр 
хаачыстыбалаахтык үлэтин 
оҥорон туттарда.

В.Н.Иванов аатынан оскуо-
ла-уһуйаан саҥа дириэктэрэ 
Павел Александров Дьаархан 
оҕолоро бэйэлэрин кыахтарын 
туһанан үүнэллэригэр-сай-

далларыгар, үчүгэй услуобуйа 
тэрийбиттэригэр улуус салал-
татыгар, бэдэрээтчиккэ улахан 
махталын тиэртэ.

Түмүккэ уһуйаан били-
гин эркиннэрэ ойуута суох 
кураанахтар, онон мантан 
салгыы сыл бүтүүтэ улуус бюд-
жетыттан харчы көрөн ди-
зайнерскай өттүгэр көмөлө-
һүөхпүт диэн улуус баһылыга 
эппитин үлэһиттэр дохсун 
ытыс тыаһынан көрүстүлэр.

Лена ПЕТРОВА.

Лена ПЕТРОВА.

Биһиги хаһыаппыт Тарыып 
агентствотын кытары 
маҕаһыыннарга, аптекаларга 
дьон күннэтэ наадыйар 
бородууктатыгар уонна киһи 
олоҕор сүрүн суолталаах 
эмтэр сыаналара хайдах 
уларыйа турарын кэтээн 
көрөр. Сайын устата улахан 
уларыйыы тахсыбатах 
буолан, билигин эһиги 
дьүүлгүтүгэр таблица 
быһыытынан таһаарабыт. 

Сыана син-биир кыралаан 
үрдүү турара көһүннэ. Арай 
гречневай курууппаҕа биллэ 

түспүтэ көстөр. Аҕыйах сыл-
лааҕыта гречка «көмүскэ тэҥ-
нээх» буола сылдьыбыттаах. 
Дьон хото хаһааммыта. Билигин 
күннэтэ кэриэтэ сиир рис ку-
рууппабытынааҕар биллэ чэп-
чээбит.

Аптекаларга кыралаан да 
буоллар түһүү-тахсыы баар. 
Тустаах дьон бэйэҕит тэҥнээн 
көрүҥ. Холобур, дротаверин (Но-
шпа) №-рэ араастаһар буолан, 
чопчу сыана суох, улахан ула-
рыйыы эмиэ суох.

Салгыы аны саҥа дьыл кэн-
ниттэн эмиэ тэҥнээн көрүөхпүт. 
Бары билэрбит курдук, сыана 
саҥа дьыл кэннэ лаппа үрдүүр 
үгэстээх.

 ֖ Сыана ырыынага

 ֖ Сонуннар

Сыл аҥаарын иһигэр 
бородууктаҕа уонна 
эмкэ сыана улаханнык 
уларыйбатах

Приказом Генерального 
прокурора Российской Феде-
рации № 1307 от 7 ноября 2023 
г. на должность транспортно-
го прокурора по Республике 
Саха (Якутия) назначен Артем 
Ильин. 

    ֖ Справка:

Ильин Артем Романо-
вич родился в 1981 году в 
г.Якутске. В 2003 году окон-

чил юридический факультет 
ЯГУ им.М.К.Аммосова. С 2003 
года работал в прокуратурах 
Нюрбинского, Ленского, Хан-
галасского районов, а также 
в прокуратуре г. Якутска в 
должности старшего следо-
вателя прокуратуры. С фев-
раля 2010 по 2020 гг. занимал 
должность прокурора Нюр-
бинского района Республики 
Саха (Якутия), затем до сего 

дня работал прокурором Ме-
гино-Кангаласского района. 
Имеет классный чин «старший 
советник юстиции», что соот-
ветствует воинскому званию 
полковника. Неоднократно 
поощрён по службе, в т.ч. пра-
вами Генерального прокурора 
Российской Федерации. 

Геннадий АНТОНОВ.

Дьаархан уһуйаана аанын тэлэччи аста

 ֖ Новое назначение Артем Ильин – новый 
транспортный прокурор РС (Я)

Геннадий АНТОНОВ.

Олохтоох Сэбиэттэр үлэлэрэ-
хамнастара мэлдьи дьон 
болҕомтотун киинигэр 
сылдьар. Бу тоҕото биллэр: 
дьокутааттары дьон-
норуот эрэнэн-итэҕэйэн, 
сокуону таһаарар былаас 
бэрэстэбиитэллээх 
уорганыгар талбыта. 
Дьокутааттар улууспут 
сиригэр-уотугар үлэлиир 
сокуон аакталарын 
ырытан оҥорор үлэлээх 
эрэ буолбатахтар. Дьон 
кинилэри долгутар ханнык 
эмэ боппуруостарынан 
дьокутаакка тиийэр, 
кыһалҕатын этэн санаатын, 
туруорсуутун тиэрдэр.
5-с ыҥырыылаах улуус 
дьокутааттарын Сүбэтин 
саҥа салалтата үлэтин 
эрчимнээхтик саҕалаабытын 
билэ-көрө сылдьабыт. 
Нюргуяна Михайлова бэйэтэ 
даҕаны олоххо-үлэҕэ олус 
көхтөөх киһи. Кини үс 
болдьох тухары Ньурба 
куоратын дьокутаатынан 
үлэлээбитэ, улуус Сүбэтин 
дьокутаатынан иккис төгүлүн 
талылынна. Эрдэ улуус 
Сүбэтигэр бүддьүөт уонна 
экэниэмикэ бастайааннай 
хамыыһыйатын салайбыта. 
Быйыл 5-с ыҥырыылаах 
улуус Сүбэтин бастакы 
тэрээһин сиэссийэтигэр 
кыттыбыт дьокутааттар 
өйөбүллэрин 100% ылан 
бэрэссэдээтэлинэн 
талылынна.
Ньурба улууһун 
дьокутааттарын Сүбэтин 
үлэтин уонна инники 
былааннарын туһунан улуус 
Сүбэтин бэрэссэдээтэлэ 
Нюргуяна Михайлованы 
кытта кэпсэттибит.  …… — Биһиги дойдубутугар 
олохтоох дьокутааттар Сэбиэт-
тэрэ олохтоох салайыныы тиһи-
гин тутаах чааһынан буолаллар. 
Улуус Сүбэтин үлэтэ-хамнаһа 
«СӨ-гэр олохтоох салайыныы 
туһунан» СӨ сокуонугар сөп тү-
бэһиннэрэн ыытыллар уонна 
дьону, тэрилтэлэри кытта, дьон 
күннээҕи олоҕун боппуруоста-
рын быһаарарга туһаайыллар. 
Дьокутааттар бэйэлэрин үлэ-
лэригэр уопсай судаарысты-
баннай уонна улууспут олох-
тоохторун интэриэстэринэн 
салайтараллар. Ньурба улууһу-
гар улуус Сүбэтэ уонна 18 му-
ниципальнай тэриллии Сэбиэт-
тэрэ үлэлииллэр. Улуус, куорат 
уонна нэһилиэк таһымнаах Сэ-
биэттэргэ 207 дьокутаат талыл-
лыбыта, ол иһигэр улуус Сүбэ-
тигэр – 19, Ньурба к. Сэбиэтигэр 
- 21 уонна нэһилиэктэр Сэбиэт-
тэригэр – 167 дьокутаат.

Алтынньы 6 к. улуус Сүбэтин 
бастакы тэрээһин сиэссийэтин 
ыыппыппыт. Онно улуус баһы-
лыга А.М.Иннокентьев улуус Сү-
бэтин бэрэссэдээтэлигэр мин 
кандидатурабын туруорбута. 
Сиэссийэҕэ кыттыбыт 18 дьоку-
таат бары 100% куоластаабыт-
тара миэхэ улахан эппиэти-
нэс. Бу иннинэ СӨ урбааҥҥа, 
эргиэҥҥэ уонна туризмҥа ми-
ниистирэ Тимур Ханды миигин 
бэйэтигэр солбуйааччытынан 
ыҥырбытыгар, хоруйбун биэр-
бэккэ сылдьыбытым. Улуус 
Сүбэтин бэрэссэдээтэлинэн 
талыллан баран, Тимур Юрь-
евичка быыбардааччыларым 

итэҕэллэрин толорон дойдубар 
үлэлии хааларым туһунан бил-
лэрбитим. Биллэн турар, хомой-
бута эрээри өйдөөбүтэ.

Төһө даҕаны эрдэ дьоку-
тааттаан сырыттарбын, бу 
үлэм миэхэ саҥа уонна сонун. 
Ол эрээри олоҕум уонна үлэм 
уопута син-биир көмөлөһөр. 
Бэрэссэдээтэлинэн талыллан 
баран Дьокуускайга ыҥырыл-
лан мунньахтарга кыттыбытым, 
Ил Түмэҥҥэ, СӨ Бырабыыта-
лыстыбатыгар, СӨ Ил Дарханын 
уонна Бырабыыталыстыбатын 
Дьаһалтатын олохтоох салайы-
ныы боппуруостарыгар уонна 
ис бэлиитикэ департаменнары-
гар сылдьыбытым. Ил Түмэҥҥэ 
Ньурба улууһуттан талыллыбыт 
дьокутааттары көрсөн инники 
үлэбитин торумнаспыппыт, сү-
бэ-ама да биэрбиттэрэ.

Улуус Сүбэтин үлэтигэр-хам-
наһыгар көрүүлэрбин олоххо 
киллэрэн саҕалаан эрэбин. Эрдэ 
улуус Сүбэтэ 5 бастайааннай 
хамыыһыйалаах буоллаҕына, 
билигин 7 буолла. Бүддьүөт-
экэнэмиичэскэй бэлиитикэ 
бастайааннай хамыыһыйата 
нолуок уонна сыана бэлиити-
кэтэ диэн кэҥэтиллэн ааттан-
на. Иккиһинэн, СӨ Ил Дархана 
Айсен Николаев хаттаан дуоһу-
наһыгар киирэн баран бастакы 
Ыйааҕынан дьадайыыны утары 
охсуһууну биллэрдэ, онно сөп 
түбэһиннэрэн үлэлээх буолуу 
араас эйгэтин холбоон, агроп-
ромышленнай бэлиитикэҕэ, 
урбааҥҥа, дьарыктаах буолууга 
уонна үлэҕэ бастайааннай ха-
мыыһыйаны тэрийдибит. 3-с 
бастайааннай хамыыһыйа – 
тутуу уонна ОДьКХ боппуруос-
тарынан. Улууска элбэх тутуу 
барар, ОДьКХ эйгэтэ эмиэ киэҥ, 
ол иһин атылыы соҕус эйгэлэр 
диэн бииргэ холбоотубут. Со-
циальнай бэлиитикэ хамыы-
һыйатыгар үөрэҕи, култуура-
ны эбэн биэрдибит, итиэннэ 
доруобуйа харыстабыла өрөс-
пүүбүлүкэ боломуочуйатыгар 
киирэр да буоллар, бу хамыы-
һыйа итинэн эмиэ дьарыкта-
ныаҕа. Саҥа бастайааннай ха-
мыыһыйа – патриотическай 
иитии, уопсастыбаннай тэрил-
тэлэр, СВО дьыалатыгар, ыччат 
уонна спорт боппуруостарыгар 
үөскэтилиннэ, бу эйгэ барыта 

хардарыта сибээстээх. Сокуон-
нас, олохтоох салайыныы, бас 
билии уонна экология боппу-
руостарыгар бастайааннай ха-
мыыһыйаны уонна мандатнай 
хамыыһыйаны оннунан хаал-
лардыбыт, үлэлии түһэн баран 
наада буоллаҕына уларытыы-
лары киллэриэхпит.  …… - Нюргуяна Михайлов-

на, улуус Сүбэтэ туспа 
бэйэтэ социальнай си-
тимҥэ Телеграм-ха-
н а а л л а н н а ,  э л б э х 
иһитиннэрии тахсар 
буолла. Аны уокурук-
тарынан дьокутааттар 
олохтоохтору кытта 
көрсүһүүлэрин саҕа-
лаатыгыт. Итини дьон 
даҕаны сэҥээрдэ, сэр-
гэхсийдэ.  …… - Ити барыта быыбар-

дааччаларбытын кытта хар-
дарыта сибээс олохтоноругар 
уонна дьокутааттар үлэлэрин 
көдьүүһэ үрдүүрүгэр туһула-
нар. Улуус Сүбэтин Телеграм-
ханаалын аһан, үлэбэр эбии но-
ҕурууска быһыытынан ылынан 
бэйэм суруйабын. Итиннэ эрдэ 
СМИ эйгэтигэр үлэлээбитим ту-
һалыыр. Дьокутааттар тугу үлэ-
лээбиттэрин, туруорсубуттарын 
сонуннары киэҥник тарҕатар 
сириэстибэлэринэн уонна со-
циальнай ситимнэринэн бэйэ-
лэрэ эмиэ иһитиннэрэн-биллэ-
рэн иһиэхтээхтэр.

Биһиги ааттыын даҕаны бэ-
рэстэбиитэллээх былаас уорга-
на буоллахпыт, дьон итэҕэйэн 
талбыт дьокутааттарын нөҥүө 
улууһу салайыыга кыттыһар. 
Мин үлэбин саҕалыырбар кэл-
лиэгэлэрбэр уокуруктары кэри-
йэн быыбардааччылары кытта 
көрсүһэр буолуохпут диэн сонно 
эппитим. Дьокутаат уокуругар 
баар, буола турар кыһалҕала-
ры билиэхтээх уонна онно төһө 
кыалларынан көмөлөһүөхтээх 
диэн өйдөбүллээхпин. Ньурбаҕа 
саамай улахан Убайаан уокуру-
гуттан саҕалаатыбыт. Манна 3 
быыбардыыр уокурук киирэр: 
Убайаан, Механизаторскай 
уонна Дорожнай, барыта 4,5 
тыһ. киһи олорор. Көрсүһүүлэр-
гэ дьон көхтөөхтүк кытынна, ос-
куола, оҕо уһуйаанын тутуутут-
тан, территорияны тупсаран 
оҥорууттан саҕалаан үйэтитии 

боппуруостарыгар тиийэ элбэх 
туруорсуутун этиннэ. Саамай 
үөрэрим – куорат дьаһалтатын 
үлэһиттэрэ, куорат Сэбиэтин са-
лайааччыта уонна дьокутаатта-
ра кэлбиттэрэ. Атын даҕаны уо-
куруктарга маннык хабааннаах 
көрсүһүүлэр көхтөөхтүк барал-
лар. Бу туһунан улуус Сүбэтин 
Телеграмм-ханаалыгар суру-
йарбын уонна ватсапка ыытар-
бын дьон сэҥээрэриттэн, итин-
тэн гражданскай көхтөрө өссө 
үрдүүр курдугуттан улаханнык 
үөрэбин. Билсиһии быһыыты-
нан бастаан уокуруктарга дьо-
кутааттары кытта мин тэҥҥэ 
сылдьабын, онтон салгыы дьо-
кутааттар бэйэлэрэ көрсүһүүлэ-
ри тэрийэр буолуохтара.  …… - Нюргуяна Михайлов-

на, мунньахха «быыбар-
дааччылар накаастара» 
диэни олоххо киллэрэр 
туһунан этэн тураҕын. 
Ити туһунан сиһилии 
соҕустук кэпсэтиэххэ 
эрэ.  …… - Улуус Сүбэтин бэрэс-

сэдээтэлэ буолан баран, элбэх 
сокуоннары үөрэттим, үөрэтэ 
да сылдьабын. Дьокутааттарга 
«быыбардааччылар накааста-
ра» диэн 1982 сыллааҕы РСФСР 
Үрдүкү Сэбиэтин Президиумун 
Ыйааҕын булан ылбытым. Ол 
күүһүн сүтэрбитинэн ааҕыл-
лыбакка сылдьар, Саха сиригэр 
манна сыһыаннаах аактаны Вя-
чеслав Штыров СӨ Бэрэсидьиэ-
нинэн үлэлиирин саҕана ылым-
мыттар.

«Быыбардааччылар накаас-
тара» диэн, мин санаабар, нэ-
һилиэнньэ улууһу салайыыга 
быһаччы кыттыыта буолар, ол 
эбэтэр норуот былааһын биир 
көрүҥэ. Судургутук быһаардах-
ха, холобура, бүддьүөт ырытан 
оҥоһуллуон иннинэ дьокутаат-
тар 7 күн иннинэ хаһыатынан, 
социальнай ситимнэринэн бил-
лэрии ыытан баран уокурук-
тары кэрийэбит. Биир уокурук 
уопсай мунньаҕар 30-тан итэ-
ҕэһэ суох киһи мустан бу уо-
курукка туох наадатын туһу-
нан дьүүллэһэбит. Мунньахха 
кыттыбыт дьон баһыйар куола-
һынан хоппут этиилэрин («на-
каастарын») киллэрэллэр. Ону 
боротокуолга киллэрэн улуус 
Сүбэтин бастайааннай хамыы-

һыйаларыгар көрөбүт, боппу-
руостары быһаарарга улуус 
дьаһалтатын, туһааннаах уп-
равлениелары уонна департа-
меннары, нэһилиэктэр дьаһал-
таларын кытта үлэлэһэбит.

Ити курдук улууспут сай-
дарын туһугар бары бииргэ 
үлэлиир систиэмэбит олохто-
нор. Улуус дьокутааттара, улуус 
дьаһалтата, нэһилиэк баһы-
лыктара, дьокутааттара, улуус 
олохтоохторо – бары биир сыал-
лаах-соруктаах хамсанар буо-
лабыт.  …… - «Бүддьүөт суорҕанын» 

былдьаһыы тахсыбата 
буолуо дуо?  …… - Дьокутаат кыаҕа баа-

рынан бэйэтин уокуругар, 
быыбардааччыларыгар көмө-
лөһүөхтээх. Кини ханнык баҕа-
рар тэрилтэҕэ, улуус дьаһалта-
тыгар киирэн туруорсуон сөп. 
Хайаан даҕаны бүддьүөттэн үп-
харчы көрүллэн быһаарыллар 
эрэ буолбакка, харчыта суох 
даҕаны быһаарыллар боппу-
руос эмиэ элбэх.  …… - Нюргуяна Михайлов-

на, дьокутааттар дьону 
приемнааһыҥҥа үлэ-
лэрэ хайдах буолуоҕай?  …… - Регламент быһыыты-

нан киирбит ыйытыкка эбэтэр 
этиигэ 30 күн иһигэр хоруйда-
ныахтаах. Ол эрээри улуус Сү-
бэтин исписэлииһинэн 15 сыл 
устата үлэлии сылдьар Викто-
рия Валерьевна Степанова би-
гэргэтэринэн, туһулаан этии 
эбэтэр ыйытык киирдэҕинэ рег-
ламенынан ирдэнэр болдьо-
ҕу күүтэн олорбокко хоруйун 
эрдэ ыыталлар. Талыллыбыт 
дьокутаат хайаан даҕаны бэ-
йэтин быыбардыыр уокуругар 
үлэлиэхтээх, ол быһыытынан 
уокуругар тиийэн миэстэтигэр 
дьону приемнуур күнү олох-
туохтаах.  …… — Нюргуяна Михайлов-

на, улуус олохтоохторо 
ордук элбэхтэ ханнык 
боппуруостаах тиийэл-
лэрий уонна ханнык 
дьокутаат үөскээбит 
боппуруостары бы-
һаарарга ордук көх-
төөхтүк ылсан үлэлээн 
эрэрий?  …… - Биһиги үлэбитин са-

ҥардыы саҕалаатахпыт, уоку-
руктарга саҥа сылдьан эрэбит, 
онон ити туһунан этэр билигин 
эрдэ дии саныыбын. Ол эрээри 
биири этиэх кэриҥнээхпин: 
бары үлэлиэхпит диэн дьоку-
таатынан турдулар, онон кэл-
лиэгэлэрим үлэлэрэ көхтөөх 
буолуоҕа диэн эрэнэбин. Улуус 
Сүбэтин бу иннинээҕи ыҥы-
рыытыттан 7 дьокутаат хат-
таан талылынна, онон утум 
син-биир салҕанар.

Мин саныахпар, дьокутаат 
буолбут киһи уруккутунааҕар 
норуокка өссө чугас буолуох-
таах, уокуруктарын дьонун 
кытары ыкса үлэлиэхтээх. 
Бүддьүөтү тыырыынан эрэ буол-
бакка, хаһаайыстыбаннай боп-
пуруостарынан эмиэ дьарык-
таныахтаах. Урут даҕаны улуус 
Сүбэтин сиэссийэлэригэр ха-
һаайыстыбаннай боппуруостар 
көрүллээччилэр. Онон син-биир 
улуус сайдыытыгар суолталаах 
араас боппуруостары көрөбүт, 
дьүүллэһэбит.  …… - Сөп, Нюргуяна Михай-

ловна. Сиһилии кэп-
сээниҥ иһин махтал.

 ֖ Олохтоох салайыныы

Улуус Сүбэтин үлэтэ сэргэхсийэр
    ֖ Визитка

Нюргуяна Михайловна Ми-
хайлова 1975 с. бэс ыйын 24 
к. Ньурбаҕа төрөөбүтэ. Хаба-
ровскайга РФ Бэрэсидьиэнин 
иһинэн судаарыстыбаннай су-
лууспа Дальневосточнай ака-
демиятын «судаарыстыбаннай 
уонна муниципальнай сала-
йыы» факультетын (1997 с.) 
бүтэрбитэ, РФ Бэрэсидьиэнин 
иһинэн Норуот хаһаайысты-
батын уонна судаарыстыбан-
най сулууспа Арассыыйатааҕы 
Академиятын Биисинэс уонна 
дьыалабыай администриро-
вание институтун магист-
ратуратыгар үөрэнэ сылдь-
ар. Австрияҕа уонна Москваҕа 
урбаан эйгэтигэр хаста да төх-
түрүйэн стажировканы аас-

пыта, идэтин үрдэтиммитэ. 
Н.М.Михайлова үлэтин «Ил-
люзио-Н» киновидеоцентр 

менеджеринэн саҕалаабыта, 
онтон «Иэйиэхсит» дьиэ кэр-
гэҥҥэ уонна оҕоҕо социаль-
най көмө киинин менеджери-
нэн, социологынан, «Ньурба» 
ТРС кылаабынай режиссе-
рун э.т., «Дорҕоон» чааһынай 
хаһыат кылаабынай эрэдээк-
тэринэн үлэлээбитэ. 2004 с. 
балаҕан ыйыгар улуустааҕы 
дьоҕус урбаан фондатын сала-
йааччытынан ананыаҕыттан, 
19 сыл устата улууска дьоҕус 
урбаан эйгэтин ситиһиилээх-
тик салайан кэллэ. Улууска, 
өрөспүүбүлүкэҕэ биллэр көх-
төөх уопсастыбанньык, «Биир 
ньыгыл Арассыыйа» оройуон-
нааҕы Политсоветын чилиэ-
нэ, остуол оонньууларын Фе-
дерациятын бэрэссэдээтэлэ. 4 
оҕолоох ыал тапталлаах ийэтэ.

Ульяна Никифоровна Ва-
сильева (Прокопьева) дьонноро 
ыанньык ферматыгар үлэлиир 
буоланнар оҕо сааһа ферма үлэ-
һиттэрин, оҕолорун коллек-
тивыгар ааспыта. Ийэтэ Анна 
Дмитриевна Молотов колхоз 
бастыҥ көрдөрүүлээх дайаар-
ката, нэһилиэк сэбиэтин депу-
тата этэ. Бэрт кыра эрдэҕиттэн 
ийэтигэр көмөлөһөөрү ынах 
ыаһара, ньирэйдэри бостуук-
туура. Кыра Уля ийэтин анал 
ынахтарын, ньирэйдэрин ба-
рыларын ааттарынан, өҥнөрү-
нэн тута билэрэ. Убайа Михаил 
Никифорович республика бил-
лиилээх отчута, балтын араас 
эр киһи үлэтигэр элбэхтик үө-
рэтэрэ, онон Уля кыыс кэлин 
мотоциклы, тракторы, массыы-
наны холкутук ыытара. Мас– от 
үлэтигэр, оннооҕор дьиэ-уот ту-
туутугар тиийэ үлэлэһэрэ. 

1961– 63 сылларга 7– 8 кы-
лаастарга математикаҕа, физи-
каҕа уонна физкультураҕа мин 
үөрэтэн турардаахпын. Мате-
матиканы олус сөбүлүүрэ уонна 
интэриэһиргиирэ. Оскуолаҕа 
үөрэнэ сылдьан дуобакка, саа-
хымакка олус үчүгэйдик ооннь-
уура. Хаартыскаҕа түһэрэргэ, 
бэчээттииргэ эмиэ үөрэммитэ. 

Ньурба 1 №-дээх оскуолаты-
гар математикаҕа ситиһиилээх-
тик үөрэнэн 1966 сылга бүтэрэр 
уонна экзаменнарын холкутук 
туттаран СГУ математическай 
факультетыгар үөрэххэ киирэр. 
1971 сылга ситиһиилээхтик бү-
тэрэн Муома оройуонугар мате-
матика учууталынан үлэлиир. 
Ити бириэмэҕэ СГУга “Сетунь” 
диэн ааҕар-суоттуур, аһара 

улахан миэстэни ылар аппарат 
кэлбитэ. Муомаҕа саҥа үлэлээн 
эрэр учууталы программист 
наада диэн төттөрү ыҥырбыт-
тара. Онон Муоматтан көһөн 
кэлэн ити үлэҕэ пенсияҕа тах-
сыар диэри хаачыстыбалаахтык 
үлэлээн кэллэ. Ол иһин Ульяна 
Никифоровнаны республика 
бастакы программиһа диэтэххэ 
мэлдьэҕэ суох буолуон сөп.

1970 сыллаахха республи-
канскай кинопрокакка үлэлиир 
Тимофей Тимофеевич Василь-
евтыын харахтарынан хайҕа-
һан, сүрэхтэринэн сөбүлэһэн 
Ульяна Никифоровна ыал буо-
лаллар. Иллээх, эйэлээх ыал 
үс уол оҕолоноллор. Биирдэрэ 
киинэ үлэһитэ, иккиһэ прог-
раммист буолан уол оҕо ии-
тиитигэр улахан болҕомтону  
уураннар, оҕолор сайдалларын 
туһугар, ол бириэмэҕэ атыыла-
нар араас оонньуулары – конст-
руктардары атыылаһаллара. 
Оҕолор былдьаһа-былдьаһа 
араас техниканы таҥан оҥо-
роллоро. Аҕалара киинэ ап-
параттарын сороҕор дьиэти-
гэр оҥороро. Оҕолор аҕаларын 
үтүктэн иһэрдэр паяльнигынан 
туттарга үөрэммиттэрэ. Тимо-
фей сороҕор массыына мотуо-
рун дьиэҕэ киллэрэн оҥорорун 
эмиэ интэриэһиргээн көрөллө-
рө-истэллэрэ уонна көмөлөһөл-

лөрө. Онон бэрт кыраларыттан 
техникаҕа сыста үөрэммиттэрэ. 
Оскуолаҕа да үөрэнэллэригэр 
физиканы чугастык ылынан 
үөрэммиттэрэ. Улаатан истэх-
тэрин аайы РФМШ ыытар олим-
пиадатыгар ситиһиилээхтик 
кытталлара. Ийэлэрэ оччолорго 
эдэр буолан сериаллары уһул-
таран киэһэ үлэтиттэн кэлэн 
көрөрө.

Улахан уол Кэскил оскуола-
ны ситиһиилээхтик бүтэрэн 
Санкт-Петербург физико-тех-
ническай институтугар бэрт 
кэбэҕэстик үөрэммитэ. Онно 
үөрэнэ сылдьан атыы-эргиэн, 
экономист идэтигэр үөрэнэр 
институт студенкатын кэргэн 
ылан икки оҕону төрөтөллөр. 
Үөрэхтэрин бүтэрэн кэлэннэр 
Кэскил республика иһинэн 
өҥнөөх металлар комитетта-
рыгар отдел салайааччытынан 
билиҥҥэ диэри үлэлии сылдь-
ар. Кэргэнэ Татьяна Вячесла-
вовна транспорт, сибээс, кэлин 
баайга-дуолга сыһыаннаһыы-
лар министерстволарыгар эп-
пиэттээх үлэлэргэ үлэлээбитэ, 
билигин бочуоттаах сынньа-
лаҥҥа олорор. Уоллара Стасик 
СВФУга бэһис кууруска мате-
матика уонна информатика фа-
культетыгар үөрэнэр. Кыыстара 
Диана олимпиадаларга бастаан 
Новосибирскайга оскуолаҕа үө-

рэммитэ уонна ити куоракка 
информационнай технология 
институтугар ситиһиилээхтик 
үөрэнэ сылдьар.

Иккис уол Сарыал кэргэ-
нинээн Валентина Кимовна-
лыын физик-электронщиктар. 
Медицинскэй киин хайа үлэҕэ 
киириэҕиттэн кэлбит араас кө-
рөр-истэр омук тэриллэрин ба-
рыларын холбоон, көрөн-ис-
тэн, өрөмүөннээн кэллилэр. 
Сарыал элбэхтик кыраныысса 
таһыгар тахсан үөрэннэ, прак-
тика бөҕө баран, билигин Рос-
сияҕа тарбахха баттанар элект-
ронщик буолан, Москваттан эрэ 
салаллар үлэһит. Кэргэнэ Ва-
лентина Кимовна билигин бо-
чуоттаах сынньалаҥҥа олорор. 
Улахан оҕолоро Артем билии-
тинэн-көрүүтүнэн Россияҕа уон 
иһигэр киирэр. Билигин Корея-
ҕа үрдүкү технологическай инс-
титутка, кыыстара Нина сэттис 
кылааска 17 №- дээх оскуолаҕа 
ситиһиилээхтик үөрэнэ сылдь-
аллар.

Үһүс уол Ньургустан идэ-
тинэн эмиэ физик, кэлин эко-
номист идэтин баһылаабыта. 
Билигин куорат ЖКХ-гар кы-
лаабынай экономиһынан үлэ-
лиир. Кэргэнэ Ньургуйаана Сер-
геевна идэтинэн экономист. 
Билигин Строительнай рынок-
ка идэтинэн үлэлиир. Уоллара 

Сандал бэрт кыра эрдэҕиттэн 
сайдыылаах оҕо этэ. Биэһигэр-
алтатыгар араас хаһыаты иҥ-
нигэһэ суох чуолкайдык ааҕара. 
Н И. Шамаев оскуолатын сити-
һиилээхтик бүтэрэн, билигин 
Москва куорат физико-техни-
ческай институтугар олус си-
тиһиилээхтик үөрэнэ сылдьар. 
Кыыстара Ульяна Владивосток-
ка биир киэн туттар институту-
гар үөрэнэр.

Бу Россия араас куораттарын 
университеттара, институттара 
балысхан сайдыы түмүгэр та-
һымнара олус күүскэ үрдээтэ. 
Барыларыгар саҥа оборудова-
ниелары үөрэтии, технология-
ны тупсарыы, автоматизация, 
информатизация, компьютери-
зация бөҕө киирэн бүтэрэр оҕо-
лорго үлэ буларга барыта табы-
гастаах буолла. Манна төрөппүт 
оруола, оҕо бэйэтин баҕата эрэ 
наада. Манна аҕалара, эһэлэ-
рэ, Саха сирин киинэ искусст-
вотын туйгуна Тимофей Ти-
мофеевич, ийэлэрэ, эбэлэрэ, 
Российскай Федерация үрдүк 
үөрэхтээһиҥҥэ бочуоттаах үлэ-
һитэ Ульяна Никифоровна үлэ-
лээх, үөрэхтээх оҕолоруттан, 
сиэннэрэ бары аныгы үйэҕэ 
наадалаах үөрэхтэргэ киирэн 
үөрэнэ сылдьалларыттан сүргэ-
лэрэ көтөҕүллэр, санаалара чэп-
чиир, үөрэллэр-көтөллөр.

П. Н. ЕФРЕМОВ,
убайдара, Ньурба улууһун, 
Чаппанда нэһилиэгин 
бочуоттаах олохтооҕо .
Дьокуускай к. 

Урбаанньыт, «Сити-маркет», 
«Сити-строй» Атыы 
кииннэрин  хаһаайката 
Анжелика Александровна 
Фёдорова Ньурба куорат 
дьахталларыгар анаан 
«Город женщин» кулууп 
тэрийэн үлэлэтэр. Бу 
иннинэ Анжелика 
Александровна куорат 
дьахталларын сэбиэтигэр 
үлэлээн сылдьыбыта. Эрдэ 
кинилиин кэпсэтиибэр эдэр 
кыргыттар, дьүөгэлиилэр, 
орто саастаах ийэлэр 
Ньурбаҕа түптээн көрсөр 
сирдэрэ суоҕунан Ньурбаҕа 
дьахталлар түмсүүлэрин 
тэрийиэн баҕарарын 
туһунан этэн аһарбыта. 
Онтон соторутааҕыта 
Анжелика Фёдорова саҥа 
тэриллэн үлэлээн эрэр 
кулууп  туһунан сонунун 
үллэһиннэ:

- Ньурба  куоратын олох-
тооҕо, куорат дьахталларын 
Сүбэтин чилиэнэ Анна Алек-
сандровна Дмитриевалыын 
өр бүөмнээн биэбэйдээн  
кэлбит баҕа санаабытын толо-
рон, Ньурба куоратыгар саҥа 
форматтаах «Город женщин» 
кулууп тэрийдибит.

Аан бастаан алтынньы  28-
гар, субуота күн, Ньурба куора-
тыгар сонун тэрээһини Ньурба 
тыйаатырын сырдык дьиэти-
гэр тэрийэн ыыппыппыт. 29 
араас идэлээх, тус-туһунан ин-
тэриэстээх, бэйэлэригэр эрэл-
лээх, билиэн-көрүөн баҕалаах 

кэрэ аҥардар мустан бэйэ-бэ-
йэлэрин кытта ирэ-хоро кэп-
сэтэн, саҥа тэриллибит кулууп 
үлэтин, сыалын-соругун бил-
систилэр, санаа атастаһыытын  
истиҥ киэһэтэ буолбута.

Тэрээһиммит фуршеттан 
саҕаламмыта, кырасыабай кө-
рүҥнээх, араас начыыннаах 
минньигэс канапешкалар, би-
тэмииннээх сөрүүкэтэр утах-
тар көрсүһүүнү олус сэргэхтик 
ситимнээтилэр. Кэрэ аҥардар 
кылгас кэмҥэ йога алыптаах 
эйгэтигэр куустаран, уйулҕа 
уонна эти-сиини чэбдигир-
диигэ эрчилиннилэр.

Бары даҕаны эргиччи интэ-
риэһинэй, төгүрүччү талаан-
наах кэрэ аҥаардар инники 
соруктары, былааннары то-
румнаһан, сурукка тистилэр.

Сэтинньи 11 күнүгэр 
АЛРОСА дьиэтигэр  «Үтүө 
санаа» көмөҕө кыттыспыттар,  

бастакы «Инвестиции» семи-
нарга  барыта 21 кэрэ аҥар-
дар кытыннылар. Инникитин 
«Город женщин» түмсүү суру-
наал таһаарар санаалаах.  Ку-
луупка сылдьааччылар  айар 
хайысхаларынан, дьоҕур-
дарынан араас маастар-кы-
лаастары ыытыллалларыгар, 
араас темалаах көрсүһүүлэргэ 
«Хartyyna» профессиональнай  
фотограф кытта сөбүлэҥ тү-
һэристилэр. «Город женщин» 
саҥа сүүрээн кулууп үрдүк 
таһымнаахтык үлэтин  саҕа-
лаабытынан истиҥ эҕэрдэ буо-
луохтун, - диэн үөрэ-көтө сону-
нун кэпсээтэ.

«Город женщин» кулууп 
үлэтэ сайдарыгар, кэрэ аҥаар-
дар сынньалаҥнарын туһа-
лаахтык атааралларыгар 
түмсүү тэриллибитэ кэрэхсэ-
нэр эрэ.
Антонина СЕМЕНОВА.

Ааспыт нэдиэлэҕэ Хаҥаласка 
саҥа хотон үөрүүлээхтик 
аһылынна. Аалай лиэнтэни 
улуус баһылыга Алексей 
Иннокентьев, нэһилиэк 
баһылыга Серафим 
Винокуров уонна «Артыал» 
кэпэрэтиип салайааччыта 
Сардана Григорьева 
быһа кырыйдылар. 
Сахалыы сиэри-туому 
биллиилээх норуот эмчитэ 
уонна алгысчыта Алиса 
Иннокентьева силигин 
ситэрдэ. Сардана Григорьева 
уонна «Артыал» кэпэрэтиип 
үлэһиттэрэ Ангелина 
Докторова, Сайыына 
Васильева, Рустам Индеев 
уона Михаил Яковлев улуус 
баһылыгын Махтал суругунан 
бэлиэтэннилэр. 

Хаҥаласка саҥа хотон ту-
туутугар улуустан 8 мөл. солк. 
бэриллибитэ, онно эбии олох-
тоох «Артыал» кэпэрэтиип 1,6 
мөл. солк. үбүнэн кыттыспыта. 
Хаҥаластар биир дойдулаахта-
ра, урбаанньыт Василий Сергее-
вич Васильев салайааччылаах 
тутуу тэрилтэтэ бу эбийиэги 
тутан үлэҕэ киллэрдэ. Барыта 
олохтоох уолаттар, биир дойду-
лаахтара үлэлээтилэр. Манна 
кэпэрэтиип сүөһүтэ уонна хо-
тоҥҥо үлэлиир кэпэрэтиип чи-
лиэннэрин сүөһүлэрэ - барыта 
73 төбө сүөһү киирэн турар. 
Эһиил хаҥаластар манна сы-
һыары 150 миэстэлээх хотон 

тутарга былаанныыллар. Саҥа 
улахан хотон үлэҕэ киирдэҕинэ 
эмиэ уруккуларын курдук аҕам 
саастаах дьонтон уонна бүддь-
үөт үлэһиттэриттэн сүөһүлэрин 
ылан көрүөхтэрэ. 

Улуус салалтата Хаҥалас нэ-
һилиэгин кэпэрэтиибин холо-
бурга сылдьар тирэх хаһаайыс-
тыба гынарга былаанныыр. 
Онуоха нэһилиэк дьаһалтата 
уонна «Артыал» кэпэрэтиип 
биир ситимнээх, көдьүүстээх 
үлэлэрэ олук буолар. Нэһилиэк-
тэргэ эмиэ итинник хабаан-
наах кэпэрэтииптэр тэриллэн 
маннык үлэ тэнийэн иһиэн наа-
дата этилиннэ. 

Бу кэнниттэн улуус баһы-
лыга Алексей Иннокентьев 
Хаҥалас нэһилиэгин норуот 
айымньытын дьиэтигэр нэһи-
лиэктэр баһылыктара кыттыы-
лаах сүбэ мунньаҕы салайан 
ыытта. Тыа хаһаайыстыбатын 
боппуруостарын дьүүллэсти-
лэр, тыа хаһаайыстыбатыгар 
үчүгэйдик үлэлэһэ сылдьар нэ-
һилиэктэр баһылыктара үлэлэ-
рин уопутуттан үллэһиннилэр. 
Улуус салалтата нэһилиэктэр 
уратыларын учуоттаан, аҥар-
дас сүөһү-сылгы иитиитинэн 
эрэ муҥурдаммакка, сири кытта 
үлэҕэ, түргэнник ситэр салааҕа 
уо.д.а. үлэ хайысхаларын тобу-
лан, салгыы сайыннаран үлэ-
лииллэригэр сыал-сорук ту-
руорар.

Геннадий АНТОНОВ.

 ֖ Бэлиэ түгэн

 ֖ Редакция почтата

Биир ыалтан үс физик

Хаҥаласка саҥа хотон аһылынна Ньурбаҕа «Город женщин» 
кулууп тэрилиннэ

Геннадий АНТОНОВ.

Соторутааҕыта улуус 
педагогическай 
династияларыгар 
Федоровтар династиялара 
эбилиннэ. Ньурба к. 
«Кыталык» КД-гар Аан 
дойдутааҕы учуутал 
күнүгэр аналлаах үөрүүлээх 
тэрээһиҥҥэ династия 
бэрэстэбиитэлин - СӨ 
үөрэҕириитин туйгуна, 
«Учууталлар учууталларын» 
Евгений Егорович Федоровы 
уонна кини кэргэнин, 
олоҕун эмиэ оҕону-ыччаты 
үөрэтиигэ-иитиигэ анаабыт 
Валентина Давыдовнаны 
сыанаҕа таһааран 
чиэстээбиттэрэ.

Соторутааҕыта кэргэннии 
Евгений Егорович уонна Ва-
лентина Давыдовна Федоровтар 
эрэдээксийэҕэ кэлэ сырытты-
лар. История учуутала идэлээх 
Евгений Егорович мин учуута-
лым буолар, Маардааҕы СТПУ-
га биһиэхэ эстетика, совправо 
уонна политэкономия бириди-
миэттэрин үөрэппитэ. Сымна-
ҕас уонна үтүөкэн майгылаах 
буолан, уолаттар бары даҕаны 
сөбүлүүр учууталбыт этэ. Оттон 
кини кэргэнэ Валентина Федо-
рова Маар оскуолатыгар нуучча 
тылын учууталынан, оскуола 
завуһунан, кэлин Реабилита-
ционнай кииҥҥэ соцпедагогу-
нан үлэлээн кэллэ, улуус уонна 
өрөспүүбүлүкэ биллиилээх уоп-
састыбанньыга, СӨ үөрэҕин туй-
гуна.

«Биһиги, Федоровтар дьиэ 
кэргэн, педагогическай динас-
тия буолбуппутугар үөрүүбүт 
улахан, - диир Валентина Да-
выдовна. – Педагогическай 
династияны төрүттээччинэн 
кэргэним аҕата, эһэбит, Хорула 
нэһилиэгиттэн бастакы олох-
тоох учуутал уонна дириэк-
тэр Егор Кононович Федоров 
буолар. Егор Кононович Хорула 
нэһилиэгин номоххо киир-
бит киһитэ, кылгас да буоллар, 
дьоһун олоҕу олорон ааспыт. 
Хорулалар кинини дириҥник 
ытыктаан-сыаналаан, орто ос-
куолаларыгар 2004 с. Е.К.Федо-
ров аатын иҥэрбиттэрэ. 

Егор Федоров оччотооҕу олох 
уустук кэмигэр, 13 сааһыгар ос-
куолаҕа үөрэнэ киирбит уонна 7 
кылаастаах оскуоланы бүтэрэн 
баран, учууталлар тиийбэттэ-
риттэн 1937 сылтан нэһилиэгэр 
учууталынан үлэлээбит. Дьон 
ахтарынан, хас күһүн аайы ос-
куола аһыллыан ининэ, 10-тан 
тахсалыы көстөөх ыраах учаас-
тактарынан, үрэхтэр бастары-
нан олорор ыаллары кэрийэн, 
үөрэх туһатын туһунан дьоҥҥо 
тоһоҕолоон өйдөтөрө, үөрэх-
хэ хабыллар оҕолору чуолкай-
дыыра. 

Егор Кононович 1939 с. Бү-
лүүгэ 3 ыйдаах начаалынай ос-
куола учууталларын бэлэмниир 
кууруска үөрэммитэ, 1944 с. кэ-

тэхтэн Бүлүү педучилищетын 
1 кууруһун бүтэрбитэ, эһиили-
гэр Дьокуускайга пединситут 
бэлэмнэнии кууруһугар үөрэм-
митэ. Онтон 1948 с. пединсти-
туту бүтэрбитэ. Араас сыллар-
га холкуоска, ааҕар балаҕаҥҥа 
эмиэ үлэлээбит, Акана начаалы-
най оскуолатыгар сэбиэдиссэй-
дээбит, военруктаабыт. 

Егор Кононович олоҕун 
тиһэх сылларыгар Хорула ос-
куолатыгар саха тылын уонна 
литературатын учууталынан, 
оскуола дириэктэринэн сити-
һиилээхтик үлэлээбитэ. Ос-
куолатыгар спорт саалатын, үс 
үөрэнэр кылаас хоһун уонна 
учууталыскайы саҥа маһынан 
урукку оскуолаҕа сыһыары тут-
тарбыта. Оскуола таһыгар киэҥ 
спортивнай былаһаакка оҥо-
һуллубута. Ат-оҕус көлөлөөх 
кэмҥэ ити үлэлэри бэрт кылгас 
кэмҥэ, саас саҕалаан баран 
күһүн оскуола аһыллыытыгар 
барытын бэлэм оҥорбуттара.

Партийнай тэрилтэ сэкирэ-
тээрин быһыытынан нэһилиэк 
иһигэр ыытыллар хаһаайысты-
баннай, култуурунай-сырдатар 
үлэлэри иилээн-саҕалаан тэ-
рийэрэ, оскуола учууталлары-
гар полит-үөрэҕи ыытара. Үө-
рэнээччилэрэ Егор Кононович 
сүүрүүгэ, атах оонньууларыгар 
уонна тустууга лаппа үчүгэйин, 
күрэхтэһиилэргэ кыайыылаах 
тахсарын, дьону спорка сыһыа-
ран сүүрүүгэ, мас тардыһыыты-
гар, саахымакка уонна дуобакка 
дьарыктыырын, күрэхтэһии-
лэргэ судьуйалыырын туһунан 
элбэхтик ахтыбыттара баар.

Егор Кононович оҕону-ыч-
чаты фольклорга сыһыарарга 
эмиэ үгүс үлэни ыытар эбит. 
Оскуола үөрэнээччилэрин ку-
луупка олоҥхоһуттар күрэхтэ-
һиилэригэр сырытыннарарын, 
сарсыныгар уруокка бэҕэһээ 
кэпсэппит олоҥхо тиэмэтин 
ырытыһан үөрэтэллэрин ис-
тиҥник суруйбуттар этэ. Үө-
рэнээччилэрэ кини саха ли-
тературатын төрүттээбит 

классик-суруйааччылар А.Е.Ку-
лаковскайы, А.И.Софроновы, 
Н.Д.Неустроевы уонна саха 
фольклорун олус иҥэн-тоҥон 
туран үөрэтэрин ахталлар. Үөрэ-
тэр биридимиэттэригэр үрдүк 
билиилээҕин, кытаанах ирдэ-
биллээҕин, хас биирдии уруогар 
оҕо болҕомтотун тардар гына 
эбии босуобуйаны уонна олох-
тон холобурдары киэҥник туһа-
нарын, олус умсугутуулаахтык, 
наһаа кыһанан-мүһэнэн үөрэ-
тэрин иһирэхтик саныыллара.

Егор Кононович 1951 с. Дьо-
куускайтан өрөспүүбүлүкэ 
бастыҥ учууталларын науч-
най-практическай кэмпириэн-
сийэлэриттэн төннөн иһэн, сө-
мөлүөт саахалыгар түбэһэн, 
баара-суоҕа 34 сааһыгар хомол-
толоохтук олохтон туораабы-
та. Кинилиин бииргэ сөмөлүөт 
саахалыгар түбэһэн, тыыннаах 
ордубут Ньурба 1 №-дээх учуу-
тала Валентина Андреева кэп-
сииринэн, Егор Федоров сөмө-
лүөт саахалыгар дьон олоҕун 
быыһаары, бэйэтин олоҕун 
толук ууран геройдуу өлбүт 
эбит. Лүөччүк саахал туһунан 
сэрэппитин, курданалларыгар 
эппитин кэннэ дьон уолуйан 
хаалбыт, аймалҕан саҕаламмыт. 
Онно Егор Федоров дьону уоску-
талаан, кириэһилэлэрин курда-
рын туттарыналларыгар көмө-
лөһөн, сорохторун курдарын 
туттаран миэстэтигэр төннөн 
истэҕинэ, сөмөлүөт мастарга 
сааллан үс аҥы хайа ыстаммыт, 
онно кини тура сылдьар буолан 
сиргэ быраҕыллыбыт, үрдүгэр 
тимир игии, тоһоҕолоох дьаа-
һыктар түһэн, тута барбыт. Ва-
лентина Андреева: «Өскөтүн 
Егор Кононович бэйэтин эрэ 
санаабыта, турбакка хам баанан 
олорбута буоллар, тыыннаах 
хаалардааҕа, оттон 5-6 киһи 
суорума суолланыахтааҕа» диэн 
улаханнык долгуйан олорон 
кэпсиир эбит. Ол саҕана Егор 
Федоров уола Евгений 1-дээх, 
саҥа төрөөбүт кыыһа аҕыйах 
хонуктаах эрэ хаалбыттар эбит. 

Этэҥҥэ эбитэ буоллар, эһэбит 
төһөлөөх элбэх ыччаты иитэн-
үөрэтэн таһаарыа, нэһилиэк, 
улуус, өрөспүүбүлүкэ сайдыы-
тыгар көмөлөһүө этэй. 

Егор Кононович кэргэнэ Мат-
веева Екатерина Андреевна 
Бүлүү педучилищетын бүтэрби-
тэ, Хорулаҕа өр сылларга сити-
һиилээхтик учууталлаан дьон-
сэргэ ытыктабылын ылбыта. 
Оҕолорун дьонун көмөтүнэн 
иитэн-үөрэтэн атахтарыгар 
туруорбута, үөрэхтээх-үлэһит 
дьон оҥортообута. Эһэбит уонна 
эбэбит олохторун билигин 2 оҕо, 
30-ча сиэн уонна 1 хос сиэн сал-
гыыллар. 

Кэргэним Евгений Егорович 
СГУ-ну бүтэрэн, өр сылларга 
Маар орто оскуолатыгар исто-
рия учууталынан үлэлээбитэ. 
Кэргэним балта Розалия Его-
ровна – саха тылын учуутала, 
Чурапчыга, онтон Дьокуускай-
га үлэлээбитэ. Кини кыыһа Айта 
идэтинэн үһүс көлүөнэ саха 
тылын учуутала буолар.

Биһиги 5 оҕолоохпутуттан 
2 кыыспыт олохторун учуутал 
идэтин кытта ситимнээтилэр. 
Элена Евгеньевна СГУ БГФ-ны 
химия уонна биология учуута-
ла идэлээх бүтэрбитэ. Оскуо-
лаҕа үлэлээн баран Ньурбаҕа 
оҕону эбии үөрэхтээһин Киини-
гэр «Калейдоскоп» оҕо телесту-
диятын салайбыта, СӨ үөрэҕин 
туйгуна. Кини салайар телес-
тудията өрөспүүбүлүкэҕэ бас-
таан, кыыспыт 2016 с. «СӨ эбии 
үөрэхтээһин бастыҥ педагога» 
буолбута, СӨ Бэрэсидьиэнин100 
тыһ. солк. гранынан наҕараада-
ламмыта. Хас да сыллааҕыта 
Учуутал сылыгар өрөспүүбүлү-
кэҕэ киинэ бэстибээлэ ыытыл-
лыбыта. Онно Элена Евгеньев-
на эһэтин дойдутугар Хорулаҕа 
тахсан элбэх киһини көрсөн-
кэпсэтэн, үгүс матырыйаал хо-
муйан «Тыыннаах ситим» диэн 
документальнай киинэ устубу-
та. Өрөспүүбүлүкэҕэ киинэ бэс-
тибээлигэр кини киинэтэ кыа-

йыылаах тахсыбыта.
Орто кыыс Екатерина Ев-

геньевна Чурапчытааҕы физ-
култуурунай институту бү-
тэрбитэ, Хорула оскуолатыгар 
физругунан, тренеринэн, онтон 
кэлин Дьокуускайга 3 №-дээх 
оскуолаҕа физругунан үлэ-
лиир. Кини кэргэнэ, күтүөп-
пүт Михаил Михайлович Дедю-
кин физкултуура учууталынан, 
онтон полицияҕа үлэлээн кэллэ. 

2017 с. Е.К.Федоров төрөө-
бүтэ 100 сылыгар кини Дьо-
куускайга олохсуйан олорор 
үөрэнээччилэрэ ахтыы суру-
йан, Розалия Максимова «Өрүү 
сырдаан көһүн» диэн кинигэ-
ни хомуйан оҥорбута. Эһэби-
тин, чахчы достойнай киһини, 
Федоровтар династиялара 
тумус туттабыт, холобур оҥос-
тобут. Дойдутун туһугар бэри-
ниилээх учуутал уонна сала-
йааччы, дьиҥ-чахчы патриот 
киһи этэ. Хорула дьоно-сэргэтэ 
эһэбит Егор Кононович аатын 
олус күндүтүк өрө тутар, ытык-
тыыр диэн биһиги олус истиҥ-
ник саныыбыт».

Хорула нэһилиэгиттэн бас-
такы олохтоох учуутал, улахан 
педагогическай династияны 
төрүттээччи Е.К.Федоров оҕоло-
ро, сиэннэрэ аҕаларын, эһэлэ-
рин килбиэннээх суолун чиэс-
тээхтик салгыыллар. Норуот 
хаһаайыстыбатын араас са-
лаатыгар ситиһиилээхтик 
үлэлии сылдьаллар. Улахан уол-
лара Архан Давид Уссурийскай-
дааҕы Суворовскай байыаннай 
училищены, Дьокуускайдааҕы 
пединституту, Санкт-Петер-
бургтааҕы гуманитарнай уни-
верситет юрфагын үөрэнэн 
бүтэрбитэ, ИДьМ бэтэрээнэ, би-
лигин Москваҕа СӨ Бастайаан-
най бэрэстэбиитэлистибэтигэр 
үлэлиир, саллааттар сэриигэ 
сырыыларын, кинилэр төрөп-
пүттэрин кэлиилэрин-барыы-
ларын көрөр-истэр, көмөлөһөр 
эбээһинэстээх. Кыра уол Егор 
Евгеньевич Москватааҕы юри-
дическай институт Дьокуус-
кайдааҕы филиалын бүтэрби-
тэ, полицияҕа уонна «ПЭСАЗ» 
тэрилтэҕэ үлэлээбитэ, СВО кыт-
тыылааҕа. Кыра кыыс Тамара 
Евгеньевна Дьокуускайдааҕы 
медколледжы уонна Сибиир-
дээҕи потребкооперация уни-
верситетын бүтэрбитэ.

Уһун уонна баай историялаах 
учууталлар династияларын ту-
һунан өссө да элбэҕи суруйуоҕу 
хаһыат кээмэйэ көҥүллээбэт. 
Е.К.Федоров туһунан, итиэннэ 
40-50-с сылларга Ньурба оро-
йуонугар, чуолаан Хорула сири-
гэр-уотугар олох-дьаһах, норуот 
үөрэҕириитэ хайдах сайдан кэл-
битин туһунан «Өрүү сырдаан 
көһүн» кинигэттэн ааҕан кэрэх-
сиэххитин сөп диэн санаалаах 
түмүктүүбүн.

 e Учуутал күнүгэр Федоровтар династияларын чиэстээһин.
 e Пед. династия төрүттээччитэ 

Е.К.Федоров.

 ֖ Педагог уонна уһуйааччы сыла

Номоххо киирбит 
дириэктэр Егор Федоров 
педагогическай династията



6 «Ньурба» 
2023 с. сэтинньи 9 күнэ, № 44 (12068) 

огнинюрбы.рф

Киһи бу орто туруу бараан 
дойдуга айыллан кэлэн, 
олох олорон, айан-тутан 
ааспытын туоһута - кини 
олоҕун суола буолар. Ким 
эрэ суола иҥиир сап курдук 
синньигэс, быстаҕас буолуо, 
онтон кимиэнэ эрэ тэргэн 
аартык курдук тэнийэн, 
кэтирээн көстүө. Онуоха 
эбии эн олорбут суолгар 
удьуордарыҥ-сыдьааннарыҥ 
суоллара ситимнэстэҕинэ, 
ситиһиилээх олохторо 
холбостоҕуна, дьэ чахчы, 
айгыр силик, аламай дугуй 
аартык буолан үйэлэр тухары 
сырдыы, туналыйа туруо 
буоллаҕа.

Сындыыс сулус 
курдук

Бу суруйуубутугар Ньурба 
уһулуччулаах киһитэ Дамиан 
Афанасьевич Кочнев уонна 
кини удьуордарын туһунан 
сэгэтэ түһэн сырдатыахпыт. 
Дамиан Афанасьевич олоҕо өр 
кэмнэргэ «хаппахтанан» турбут 
кэриэтэ этэ. Ол иһин да буолуо, 
күн бүгүн даҕаны кини олорон 
ааспыт олоҕор ыйытыылар 
үгүстэр.

Д.А. Кочнев 1870 с. Ньурба сэ-
лиэнньэтигэр бааһынай ыалга 
төрөөбүтэ. Аҕата – нуучча, ийэтэ 
– саха этилэр. 1894 с. Дьокуус-
кайга духовнай семинарияны 
бүтэрэр. Үөрэҕэр үксэ “туйгун” 
сыанаҕа үөрэммит. Нөҥүө сы-
лыгар Казань куоракка Импера-
торскай университекка юрист 
үөрэҕэр киирэр. Онно кинини 
православнай миссионерскай 
уопсастыба Сүбэтэ анаан-ми-
нээн “с выдачею ему прогонов 
на счет суммы” диэн ыыппыт. 
Казаҥҥа Д. Кочнев “Братство 
Святого Гурия” иһинэн баар 
тылбаас хамыыһыйатыгар үлэ-
лэспитэ биллэр. Манна кини 
Евангелиены тылбаастаспыта, 
саха букубаарын оҥорсубута 
уонна өссө сахаларга аналлаах 
английскай тыл учебнигын 
оҥорбута.

Дамиан Афанасьевич уни-
верситекка үөрэнэр кэми-
гэр хакас омук уһулуччулаах 
киһитэ, профессор Н.Ф. Ката-
новка (хакастыы аата – Пора 
Хызыл оглу) уһуйуллубута. 
Казань университетын библио-
текатыгар Дамиан Афанасье-
вич учууталыгар Н.Ф. Катановка 
өйдөбүнньүк тылларын суру-
йан туран бэлэх ууммут, бэйэтэ 
оҥорбут “Саха букубаара” (1898) 
харалла сытар. Маны таһынан 
кини устудьуоннуур кэмигэр “О 
погребальных обрядах якутов 
Вилюйского округа” билим ыс-
татыйатын уонна “Очерки юри-
дического быта якутов” диэн 
монографияны суруйбута. Ону 
барытын 2022 с. “Уһулуччулаах 
биир дойдулаахтарбыт суол-
ларынан” чинчийэр-сырдатар 
бырайыак чэрчитинэн Ньурба 
түмэлин дириэктэрэ А.А. Тума-
нова уонна СӨ национальнай 
архыыбын үлэһитэ А.А. Заха-
рова Казаҥҥа тиийэннэр, тус-
таах үлэһиттэри кытта көрсөн, 
Д.А. Кочнев архыыбын көрөн, 
үйэтитэн тураллар. Билиҥҥитэ 
Дамиан Афанасьевич оҥорбут 
английскай тыл учебнигын көр-
дөөһүн үлэтэ ыытыллар. Көстүө 
диэн эрэнэбит.

Үөрэҕин бүтэрэн баран Д.А. 

Кочнев идэтинэн үлэлиир. 1902 
сылтан кини Верхнеудинск (би-
лиҥҥи Улан-Удэ) куоратыгар 
олорор. 1907 с. Забайкальскай 
уобаластан II Государственнай 
Думаҕа депутатынан талыллар. 
Манна кини Конституционнай-
демократическай фракцияҕа 
уонна Сибиир бөлөҕөр киирэр. 
Таҥара дьиэлэрин хамыыһы-
йатыгар баара. “О пароходст-
ве по рекам Амурского бассей-
на” диэн сокуону дьүүллэһиигэ 
кыттыбыт. Д.А. Кочнев Нуучча 
географическай түмэтин чи-
лиэнэ этэ. 1916 с. Иркутскай 
куоракка университет тэриллэ-
ригэр 1 тыһ. солкуобайы сиэр-
тибэлээбитэ.

Дьалхааннаах 1917 с. Дамиан 
Афанасьевич Учредительнай 
мунньах талыытыгар “Норуот 
көҥүлэ” баартыйаттан канди-
датынан турбута. Ол быыбарга 
кини Г.В. Ксенофонтовка уонна 
В. Панкратовка хотторбута. 1917 
с. балаҕан ыйын 5 к. Иркутскай 
куоракка кадеттар баартыйа-
ларын мунньаҕар Д.А. Кочнев 
Быстах болдьохтоох бырабыы-
тылыстыбаны өйүүргэ ыҥыр-
быта. 1918 с. сааһыгар кини 
үрүҥнэр хамсааһыннарын гене-
рала В.Е. Флугу кытта көрсүбүтэ 
биллэр. Онно Дамиан Афанась-
евич кыһыллары утары быһач-
чы киирсииттэн аккаастаммы-
та, ол эрээри үрүҥнэр олохтоох 
атыыһыттары-эргиэмсиктэри 
кытта сибээһи олохтуулларыгар 
көмөлөспүтэ.

1919-1920 сыллар диэки 
Д.А. Кочнев суола сүтэр. Хайдах 
туох буолбута биллибэт. Саба-
ҕалааһын быһыытынан, кини 
1919 с. Монголия быысаһыыты-
гар барон Унгерн этэрээтин К.К. 
Рокоссовскай кыргарыгар түбэ-
һэн өлбүт буолуон сөп. Онон ити 
курдук биир чаҕылхай киһибит 
олоҕун суола сындыыс сулус 
курдук күлүмнээн ааспыта.

 
Аймахтарыттан 
сэдиптээн

Биһиги хойукка диэри 
кини оҕолорун туһунан билбэт 
этибит. Түмэлгэ харалла сытар 
«Кочневтар төрүччүлэрэ» таб-
лицаҕа Дамиан Афанасьевич 
Дмитрий диэн уоллааҕа сурул-
лубут. Уонна туох да суоҕа.

Надежда Евменьевна Сам-
сонова (1901-1981) диэн үтүө-
кэннээх киһи, ааттаах-суоллаах 
учуутал баара. Биһиги кинини 
кэргэнинээн Парфений Ники-
тичтыын элбэх учуобунньук 
ааптарын, үөрэтии саҥа методи-
каларын олохтооччу быһыыты-
нан билэбит. Онтон кини аҕата 
Евмений уонна Дамиан Кочнев-
тар бииргэ төрөөбүт ини-биилэр 
буолалларын киһи эрэ билбэт. 
Онон Дамиан Афанасьевич На-
дежда Евменьевна хаан-уруу 
чугас убайа буолар. Ньурба тү-
мэлигэр Н.Е. Самсонова тус ар-
хыыба харалла сытар. Арай онно 
от күөх чэрэниилэнэн суруллу-
бут сурук кыбытылла сылдьар. 
Өйдөөн көрбүппүт, бай, Дамиан 

Афанасьевич төрөппүт кыыһа 
Лидия суруга эбит! Дьэ, бу сурук 
Д.А. Кочнев оҕолорун дьылҕа-
тын сырдатыыга улахан суолта-
ланан тахсар.

Дамиан Афанасьевич Казаҥ-
ҥа олорор кэмигэр правосла-
виеҕа сүрэхтэммит француз 
дьахтарын кэргэн ылан икки 
оҕоломмут: Лидия (1903 с.т.) 
уонна Дмитрий (1908 с.т.).

Дмитрий Демьянович Коч-
нев (1908-1990) - биллиилээх 
суруналыыс, Аҕа дойду сэрии-
тин кыттыылааҕа. 1932 с. Ир-
кутскай университетын быраап 
уонна хаһаайыстыба факуль-
тетын бүтэрбитэ. Үөһээ ахтыл-
лыбытын курдук, Дамиан Афа-
насьевич бэйэтин кэмигэр 
Иркутскайга университет арыл-
ларыгар 1 тыһ. солк. сиэртибэ-
лээбитэ уонна олоҕун бүтэһик 
сыллара ити куораты кытта си-
тимнээх. Онон кэргэнэ, оҕоло-
ро Иркутскайга олорбут бадах-
таахтар. Дмитрий Демьянович 
сэрииттэн 1946 с. эргиллибит. 
Ол сыл Киргизияҕа Фрунзе куо-
ракка олохсуйар. Онно өр сыл-
ларга «Советская Киргизия» 
хаһыакка үлэлээбит, култуура 
салаатын баһылыыр-көһүлүүр 
эбит. Хойут Мелиоративнай ха-
һаайыстыба институгар эконо-
миһынан көспүт. Кини бастакы 
идэтэ - экономист этэ. Дмит-
рий Демьянович хас да кинигэ 
ааптара: «Огни театра: очерки 
о творческом пути Государст-
венного русского драматичес-
кого театра им. Н. К. Крупс-
кой» (1976), «Пoка не пoзднo» 
(1982) о.д.а. Кини ииппит кыыһа 
Инна ньиэмэс тылын учуутала 
идэлээх, Фрунзе судаарысты-
баннай университетыгар үлэ-
лээбит. Уола Борис биллиилээх 
археолог, чинчийээччи-нумиз-
мат. Кыра кыыһа Марина биб-
лиотекарь үөрэхтээх, идэтинэн 
үлэлээбит.

Оттон Лидия Демьяновна 
Кочнева туһунан билиҥҥитэ 
улаханы билбэппит. Онон кини 
олоҕун, оҕолорун туһунан сыр-
датар сыал-сорук турар. Манна 
бэлиэтээн аастахха, оҕолор аҕа-
ларын аата Демьян диэнинэн су-
руллубут эбит. Бу, бука, дьиҥнээх 
аҕалара ким буоларын биллэр 
биричиинэнэн кистээһинтэн 
тахсыбыт буолуон сөп.

 
Уһулуччулаах 
нумизмат уонна 
археолог

Дамиан Афанасьевич сиэнэ 
Борис Дмитриевич Кочнев 
(1940-2002) - билим эйгэтигэр 
дириҥ суолу-ииһи хааллар-
быт, аан дойдуга биллэр аат-
таах-суоллаах учуонай. Кини 
кыратыттан археологиянан 
үлүһүйбүт. Оскуолаҕа үөрэнэр 
сылларыгар сайыҥҥы сынньа-
лаҥар мэлдьи археологтар этэ-
рээттэригэр киирсэн, чинчийэр 
экспедицияларга сылдьыһар 
эбит. Биирдэ хайа эрэ сырыы-
тыттан Караханид манньыа-
тын аҕалан кылааһынньыкта-

рыгар көрдөрбүт. Онно хараҕа 
уоттанан, үлүһүйэн туран бу бу-
лумньутун туһунан кэпсээби-
тин ахталлар. Кырдьык, Борис 
улаатан баран билимҥэ былыр-
гы манньыаттары чинчийэн 
киирбитэ уонна ол нөҥүө, чуо-
лаан Караханид судаарыстыба-
тын (каганатын) устуоруйатын 
үөрэтиигэ сүҥкэн кылаатын 
киллэрбитэ. Б.Д. Кочнев иннинэ 
ким даҕаны аҥардас манньыат-
тарга тирэҕирэн, бүтүн су даа-
рыстыба устуоруйатын устаты-
туораты сиһилии үөрэппэтэҕин 
бэлиэтииллэр. Онуоха Борис 
Дмитриевич былыргы араб 
уонна түүр тылын бэйэтэ, ким 
да көмөтө суох үөрэппитэ сөх-
төрөр.

Кини 9 сыл тухары уодаһын-
наах искэҥ ыарыыны кытта ох-
суһан, Израиль клиникатыгар 
сытан сырдык тыына быстыбы-
та. Онно, өлүөн 4 хонук иннинэ, 
«Нумизматическая коллекция 
Караханидского каганата (991-
1209)» диэн бүтэһик кинигэтин 
түмүктээн, уолугар Глеб Кочнев-
ка туттарбыт. Бу туһугар эмиэ 
улахан, модун санаалаах быһыы 
буолар. Б.Д. Кочнев барыта 190 
билим ыстатыйатын, 200-кэ 
билим-популярнай ыстатыйа-
лары, хас да кинигэни суруй-
бута. Кини бэйэтин кэннит-
тэн аан дойдуга ханна да суох 
манньыаттар картотекаларын 
уонна «Свод надписей на кара-
ханидских монетах: антропони-
мы и титулатура» диэн тиһили-
ги хаалларбыта.

Борис Дмитриевич аатын 
кинини кытта алтыспыт, би-
лимҥэ үлэлээбит дьон сүр-
дээҕин ытыктаан, истиҥник 
ахталлар. Холобур, учуонай 
В.Н. Настич маннык суруйар: 
«В глазах друзей и коллег, знав-
ших его близко, Борис был и 
навсегда останется Гросс-
мейстером, чья научная биог-
рафия состоялась полностью. 
Но он был и живым челове-
ком — умным, открытым, бла-
городным, неизменно добро-
желательным и отзывчивым, 
настоящим другом для своих 
друзей. Он не был чужд и прос-
тых житейских радостей: лю-
бящий муж и заботливый отец, 
неутомимый путешественник, 
особенно любивший побродить 
по горам, веселый рассказчик 
и благодарный слушатель, це-
нитель тонкого юмора, умело 
сочетавший искрометное зас-
толье с удивительно глубоки-
ми философскими дискурса-
ми — таким останется Борис в 
памяти тех, кому посчастливи-
лось встретиться с ним на жиз-
ненном пути и быть его друзь-
ями, и кому теперь его так не 
хватает... «.

Ити курдук Ньурба чулуу 
уола Д.А. Кочнев хаалларбыт 
суола-ииһэ кэм-кэрдии будул-
ҕаныгар суураллан хаалбакка, 
ол кэмҥэ уонна инникигэ сир-
диир эркээйи буолан сандаарар.

 
БОРИСОВ Б.Б.

 ֖ Өбүгэ аартыга

Уһулуччу киһи
уһулуччулаах удьуордара

 e Кочневтар дьиэ кэргэннэрэ. Оҕолор Лидия уонна Дмитрий.

 e Надежда Евменьевна уонна 
Парфений Никитич Самсонов-
тар.

 e Борис Дмитриевич Кочнев - 
Арассыыйа уһулуччулаах нумиз-
мата.

Бүлүү өрүһүн хаҥас салаата 
– Марха өрүс аатынан 19 
үйэҕэ Марха улууһа диэн 
баар буола сылдьыбыт. 1824 
сыллаахха төрүттэммитэ 
биллэр, онон эһиил, 2024 
сылга, Марха улууһа 
төрүттэммитэ өрөгөйдөөх 200 
cыла туолар.

Бу улуус Марха өрүстэн Үөһээ 
Бүлүү анныгар Бүлүү өрүскэ 
диэри улахан сири тайаан 
сыппыт. Онтон 1930 сыллаах-
ха бу улууспут Ньурба улууһу-
гар уларыйбыт. Марха улууһун 
киининэн билиҥҥитэ Тар-
каайы нэһилиэгэ (Марха) этэ. 
Биир кэмҥэ манна кулубанан 

Аһыкай, билиҥҥитэ Оҥхой, нэ-
һилиэгин киһитэ Криговор-
ницын Семен Александрович 
үлэлээбит. Кини кулубалалыы 
олорон Аһыкай нэһилиэгэр 
улахан ыһыаҕы тэрийбит.

Манна Алексей Елисеевич 
Кулаковскай-Өксөкүлээх Өлөк-
сөй Үөһээ Бүлүү улууһугар кэлэ 
сылдьан ааттаан тахса сылдьы-
быт. Кини бу ыһыахха үс сэргэ-
ни туруорбута, сэргэҕэ «1905» 
диэн суругун бэйэтэ суруйбу-
та биллэр. Бу сэргэлэр сахалар 
үс куттарыттан - Буор куту бэ-
лиэтииллэр эбит. Ийэ, Салгын 
куттар сэргэлэрэ Өймөкөөҥҥө, 
Чурапчыга бааллара биллэр.  
Бу Өксөкүлээх туруорбут сэргэ-

лэрэ Сайылык Эбэҕэ, Оҥхойтон 
уонча биэрэстэлээх сиргэ тур-
буттар. Билигин үс сэргэттэн 
биирэ баар, иккитэ охтубутта-
рын 2015 сыллаахха үтүктэн 
саҥа сэргэлэри туруорбуттар. 
Ол сыл Өксөкүлээх Өлөксөй 
сиэн кыыһа – Людмила Реасов-
на Кулаковская ыалдьыттаан 
барбыт, эһэтин сэргэтин таһы-
гар алтан төбөлөөх,  харысхал 
бэлиэлээх, “2015” диэн сурук-
таах бэйэтин сэргэтин туруор-
бута. Сэргэлэр турбуттара 110 
сылыгар аналлаах суруктаах 
мэҥэ таас ууруллубута.

Дьэ бу тэрээһиннэри, бэлиэ 
даталары сүрүннээн Үөһээ 
Бүлүү Оҥхой нэһилиэгин 
Аһыкай сиригэр алтынньы 19 
күнүгэр көрсүһүү буолан аас-
пыта. Ньурба улууһуттан 20 ки-
һилээх делегация буолан баран 
кэлбиппит. Альбина Иванов-
на Михайлова салайааччылаах 
Ньурба култууратын департа-
менын үлэһиттэрэ, Анна Анд-
реевна Туманова сирдьиттээх 
Ксенофонт Дмитриевич Уткин 

аатынан Ньурбатааҕы түмэл-
тэн, Үөдэй нэһилиэгин баһы-
лыга Мария Пудовна Николаева 
уонна норуот маастара Влади-
мир Иванович Саввинов. Кини 
Өксөкүлээх Өлөксөй оҥорбут 
сэргэтин кээмэйдэрин ылан, 
онно майгыннатан сэргэни 
оҥорон Ньурбаҕа дьон-сэргэ 
көрүүтүгэр таһаарыахтах. Ону 
тэҥэ, Элена Евгеньевна Федо-
рова салалталаах хаалыктаах 
хаамыынан дьарыктанар, бэйэ-
лэрэ түмсүүлээх, айылҕаны, тө-
рөөбүт дойдуларын кэрэхсиир, 
сэргиир Ньурба куоратын кэрэ 
аҥаардара.  Көрсүһүүнү Оҥхой 
урукку баһылыга, бу тоҕоостоох 
тиэмэ тула элбэхтик үлэлэһэ 
сылдьар Герман Егорович Отов 
тэрийэн ыыппыта.

Билигин Аһыкай сиригэр 
элбэх дьон-сэргэ кэлэн ыалдь-
ыттаан, алгыс ылан барар буол-
лулар. Манна ыраах Өймөкөөн 
улууһуттан кытары кэлэн ба-
раллар эбит. Сэргэлэр тула 
сылын аайы оҕолор хоһоон 
ааҕыытыгар күрэхтэһэллэр, 

араас тэрээһиннэр ыытыллал-
лар.

Онтон Өксөкүлээх Өлөксөй 
кэлэ сылдьыбыт кэмигэр кулу-
балаан олорбут Кривогорницын 
Семён Александрович мин хос-
хос эһэм буолар. Эбэм Семенова 
Маргарита Николаевна аҕата  
Семенов Николай Иннокенть-
евич Кривогорницын кулуба 
сиэнэ буолар. Маннык өбүгэ-
лээхпинэн мин киэн туттабын 
уонна инникитин да билэн-кө-
рөн устуоруйаҕа хааларыгар 
үлэлэһиэм дии саныыбын. 

Оҥхой нэһилиэгин олохтоох-
торо минньигэс астаах санда-
лы тэрийэн, көмүлүөк оһохтоох 
сылаас балаҕаҥҥа күндүлээн, 
тэрээһиҥҥэ сыһыаннаах вик-
торина ыытан, күндү ыалдьыт 
курдук көрсөн атаарбыттара. 

Көрсүһүү иһин барыларыгар 
барҕа махтал буоллун! Улуу ки-
һибит Өксөкүлээх Өлөксөй аата 
үйэлэргэ умнуллубатын, Үс сэр-
гэлэр үс үйэ тухары турдуннар!

Анжелина ЖДАНОВА,
ХI кылаас.
«Ыллык» эдкорпост, 
Ньурба, Хаҥалас.

Быйылгы үөрэх дьылыгар 
Егоров П.С. аатынан 
Акана орто оскуолатыгар 
71 үөрэнээччилээхпит, 
уһуйааҥҥа 28 
иитиллээччилээхпит. 
Барыта 53 үлэһит, ол 
иһигэр уһуйааммытыгар 18 
үлэһит, уопсайа 31 педагог 
оҕолорбутун иитэн-такайан, 
үөрэтэн күннэтэ үлэлии-
хамсыы сылдьаллар. 

Оскуолабытыгар биир смена-
нан үөрэнэбит. Эбиэт кэнниттэн 
үөрэх таһынааҕы дьарыктары-
нан оҕолорбут 100% хабыллан 
үөрэнэллэр. Ааспыт үөрэх дьы-
лыгар оскуоланы биир оҕо бү-
тэрдэ. Жиркова Анжела Дьо-
куускайдааҕы инновационнай 
технология колледжыгар 
“Право и организация социаль-
ного обеспечения” диэн салааҕа 
киирэн ситиһиилээхтик үөрэнэ 
сылдьар. 2022-2023 үөрэх дьы-
лынааҕы выпускниктарбыт - 9, 
11 кылаас үөрэнээччилэрэ су-
даарыстыбаннай экзаменна-
рын бука бары ситиһиилээхтик 
туттарбыттара. Быйылгы үөрэх 
дьылыгар маҥнайгы кылааска 
7 оҕо үөрэнэ киирдэ.

Кэнники сылларга араас 
предметтэргэ эдэр учууталлар 
кэлэннэр биһиги Аканабытын, 
оскуолабытын сөбүлээннэр 
олохсуйа хаалан, ыал буолан, 
дьиэ-уот туттан үлэлии-хам-
сыы сылдьалларыттан үөрэ-
бит. Аҕам саастаах улаханнык 
убаастыыр учууталларбыт Кар-
дагашевская Т.Н., Иванова А.С., 
Егорова М.В. биһигини кытта 
тэҥҥэ үлэлэһэ сылдьаллары-
гар махталбыт муҥура суох. 
Эдэр учууталлар опыттаах учуу-
таллартан элбэххэ үөрэнэллэр, 
сайдаллар. Онон биһиги оскуо-
лабытыгар сүрдээх үрдүк та-
һымнаах, үрдүк категориялаах, 
араас үрдук ааттаах-суоллаах 
учууталлар үлэлииллэр.

Оскуолабытыгар 2021 сыл 
балаҕан ыйыттан “Точка роста” 

кабинеттара икки хайысханан 
үлэлииллэр. 2022 сылтан Сор-
комова А.П. салайааччылаах 
“Кустук” медиа киин айымньы-
лаахтык үлэлии турар. Бу сайын 
«Хас биирдии оҕо ситиһиитэ» 
федеральнай проегынан ос-
куолабыт кэннигэр 750 кв.м 
футбол хонуутун ылан үөрүүбүт 
үгүс. Маны таһынан таһырдь-
атааҥҥы спортивнай площад-
кабытыгар 5 элеменнээх полоса 
препятствий туруордубут. Сор-
комова А.П. салайааччылаах 
«Дьулус» оҕо тэрилтэтэ оро-
йуоҥҥа, республикаҕа биллэр 
үлэлээх. 

Учууталларбыт, оҕолорбут 
араас таһымҥа, араас хайыс-
хаҕа ситиһиилэрэ күнтэн күн 
эбиллэ турар. Ол курдук, бы-
йылгы үөрэх дьылыгар 5-6 
кылаас үөрэнээччилэригэр 
«Юные дарования» оройуон-
наҕы математика олимпиа-
датыгар 5 кылаас үөрэнээч-
читэ Неустроева Нарыйаана 
призер буолла. ЯАССР үтүөлээх 
учуутала М.С.Егоров 110 саа-
һыгар аналлаах оройуоннааҕы 
үөрэнээччилэр НПК-ларыгар 
11 кылаас үөрэнээччитэ Ни-
колаева Иванна «Идейное ос-
нование патриотического вос-
питания» секцияҕа 2 миэстэ 
буолла (салайааччы Соркомова 
А.П.). Оройуоннааҕы мас тар-
дыһыытын күрэҕэр 9 кылаас 
үөрэнээччилэрэ Барабанскай 
Гриша, Афанасьев Роберт 1 
миэстэ, 8 кылаас  үөрэнээччи-
тэ Жиркова Вера 3 миэстэ буол-
буттара (тренер Барабанскай 
Н.Н.). Онтон бу уолаттарбыт оро-
йуон сүүмэрдэммит хамаан-
датыгар киирэн Дьокуускай 
куоракка республиканскай мас 
тардыһыы күрэҕэр баран сити-

һиилээхтик кыттан кэллилэр. 
Афанасьев Роберт 3 миэстэ буо-
лары ситистэ.  Оройуоннай эс-
тафетаҕа 10 кылаас үөрэнээч-
читэ Солтуева Паша сүүрүүгэ 
личнэй первенствоҕа 2 миэстэ, 
команднай первенствоҕа кыр-
гыттар 3 миэстэ буолбуттара 
(тренер Барабанскай Н.Н.). Но-
руодунай комиссар, Саха АССР 
просвещениетын миниистирэ 
С.С.Сюльскай төрөөбүтэ 115 сы-
лыгар аналлаах оройуон оскуо-
лаларын икки ардыгар ыытыл-
лыбыт дуобакка күрэҕэр биһиги 
оскуолабыт хамаандата 3 миэс-
тэни ылбыта. 

Ааспыт нэдиэлэҕэ оскуола-
бытыгар Саха АССР норуотун 
үөрэҕириитин үлэһиттэрин IX 
съезтэрин делегата, Старшай 
учуутал Афанасий Федотович 
Афанасьевка аналлаах «Кэс-
килгэ дьулуур» оройуоннааҕы 
уоланнар ааҕыыларын тэрийэн 
ыыттыбыт. Бу ааҕыылары 2011 
сылтан педагог-организатор 
Соркомова А.П. иилээн-саҕа-
лаан ыытар. Ааҕыылар түмүгү-
нэн: 1 үрдэл – Николаев Рустам, 
П.С.Егоров аатынан Акана орто 
оскуолатын 6 кылааһын үө-
рэнээччитэ, салайааччы Ва-
сильева Н.В. (А.Ф.Афанасьев 
аатынан бириэмийэ стипен-
диаттарын анал бирииһэ); 2 
үрдэл – Андреев Арылхан, Маар 
орто оскуолатын 8 кылааһын 
үөрэнээччитэ («Акана нэһи-
лиэгэ» муниципальнай тэрил-
лии анал бирииһэ); 3 үрдэл – 
Иванов Вадим, Ньурбачаан орто 
оскуолатын 6 кылааһын үөрэ-
нээччитэ (Ньурба оройуонун 
үөрэҕириитин салалатын анал 
бирииһэ). Соркомова А.П. бэ-
йэтин анал бириистэрин икки 
оҕоҕо туттарда: “Кэрэхсэбил-

лээх дакылаат” – Егоров П.С. 
аатынан Акана орто оскуолатын 
6 кылаас үөрэнээччитигэр Тата-
ринов Ромаҕа (салайааччы Ва-
сильева Н.В.), «Кэскиллээх куо-
луһут” Маар орто оскуолатын 
5 кылааһын үөрэнээччитигэр 
Васильев Руслаҥҥа. Ааҕыылар 
муҥутуур кыайыылааҕынан 
Егоров П.С. аатынан Акана орто 
оскуолатын  6 кылааһын үөрэ-
нээччитэ Николаев Ньургун 
буолла (салайааччы Саввинова 
Е.Е.). Кыайыылаахха Афанасий 
Федотович Афанасьев уолатта-
рын анал бириистэрэ -  планшет 
туттарылынна.

Ити күн оҕолорбут  Сюльс-
кай С.С. аатынан Сүлэ оскуо-
латыгар ыытыллыбыт норуо-
дунай комиссар, Саха АССР 
просвещениетын миниистирэ 
С.С.Сюльскай төрөөбүтэ 115 сы-
лыгар аналлаах сахалыы, нууч-
чалыы, английскайдыы тылы-
нан хоһоон ааҕыытын күрэҕэр 
ситиһиилээхтик кыттан кэл-
биттэрэ: 7 кылаас үөрэнээччитэ 
Неустроева Уйгууна - 2 миэстэ 
(салайааччылар Аргунова С.Г., 
Сергеева У.Н.), 5-6 кылаас үөрэ-
нээччилэрин “Стихия” бөлөҕө 2 
миэстэ (салайааччылар Аргуно-
ва С.Г., Сергеева У.Н.) буоллулар. 

Онтон өрөбүл күн кыргыт-
тарбыт оройуоннааҕы волейбол 
күрэҕэр 2 миэстэ буоллулар. Ити 
барыта бу үөрэх дьылын бала-
ҕан ыйын 1 күнүттэн ситиһии-
лэрбит. Онон сыл устата өссө 
элбэх ситиһиилэр кэлиэхтэрэ 
диэн эрэнэбит. Мантан кыһын 
олимпиадалар саҕаланыахтара, 
араас ааҕыылар, конференция-
лар буолуохтара, спортивнай 
күрэхтэр ыытыллыахтара. Би-
лигин оскуола иһинээҕи олим-
пиадалар буола тураллар. 

Биһиги оскуолабыт киэн 
туттар дьоннорун ааттарын 
төһө кыалларынан үйэтитэ са-
тыыбыт. Оскуолабыт РСФСР, 
Саха АССР үтүөлээх учуутала 
П.С.Егоров аатын сүгэр. Кини 
аатын үйэтитэргэ эмиэ сылын 
ахсын Егоровскай ааҕыылары, 
араас тэрээһиннэри ыытабыт.

Быйылгы үөрэх дьылыгар 
дойдубут хас биирдии оскуола-
тыгар киирбитин курдук биһиэ-
хэ эмиэ оскуола театра, оскуо-
ла музейа, оскуола спортивнай 
кулууба киирэннэр таһаарыы-
лаахтык үлэлээн эрэллэр. Оҕо-
лору үлэҕэ иитии, патриотичес-
кай иитии улахан болҕомтоҕо 
сылдьар. Быйылгы үөрэх дьы-
лыгар киирэн баран “Музейное 
дело” уруок таһынааҕы дьа-
рыкка (салайааччы Иванова 
А.С.) сылдьар 5, 7 кылаас оҕо-
лоро музейга дьарыктаналлар. 
В.А.Петрова аатынан Хаҥалас, 
К.Д.Уткин аатынан Ньурбатааҕы 
музейдарга сылдьан элбэҕи 
биллилэр-көрдүлэр. Инники-
тин көрдүүр-чинчийэр үлэнэн 
дьарыктаныахтара.

Оскуолабыт дьиэтэ 2005 
сыллааха үлэҕэ киирбитэ, олус 
киэҥ, сырдык, оҕо үөрэнэригэр, 
сайдарыгар сөптөөх дьиэ. Ол 
гынан баран, биир итэҕэстээх: 
маҥнайгы этээспит кыһынын 
олус тымныйар. Тымныйарын 
кыайаары улууспут дьаһалта-
тын өйөбүлүнэн араас элбэх үлэ 
барда, өрөмүөннэр ыытылын-
нылар эрээри, хомойуох иһин, 
оскуолабыт сылыйбата. Капи-
тальнай өрөмүөн 2025 сылга 
былааҥҥа киирэн турар. Онно 
оскуолабыт олус үчүгэйдик, са-
ҥалыы тыынынан оҥоһуллуо 
уонна саамай сүрүнэ - сылы-
йыа диэн бука бары үлэһиттэр, 
оҕолор, төрөппүттэр олус эрэнэ-
бит уонна кэтэһэбит.  

П.С.Егоров аатынан Акана 
орто оскуолатын директора 
Екатерина МИГАЛКИНА.

 ֖ Педагог уонна наставник сыла

Оскуолабыт үлэтин туһунан

 ֖ Марха улууһа төрүттэммитэ 200 сылын көрсө

Аһыкайга айан



8 «Ньурба» 
2023 с. сэтинньи 9 күнэ, № 44 (12068) 

огнинюрбы.рф

364–с стрелковай диви-
зия 495-с медсанбатын учуот-
тамматах көмүүтэ диэн аат-
таммыт сиргэ АНО «ПВМП в 
РС(Я)» иһинэн тэриллибит 
«САХА СИРЭ – ИЛЬМЕНЬ» хол-
боһуктаах поисковай этэрээтэ 
Старай Русса куоракка тэрилли-
бит АНО ВПО «Медведь» поиско-
вай этэрээтин кытта кыттыһан 
балаҕан ыйыгар буойуннары 
көтөҕүүгэ сырыттыбыт. Онту-
бут поисковиктар терминнэри-
нэн «эксгумация воинов» диэн 
ааттанар. Саха сириттэн 12-
бит, олохтоохтор 3-лэр. Уопсай 
хамандыырбыт 25 сыл поис-
ковой үлэҕэ эриллибит Тума 
Игорь Александрович. Развед-
ка үлэтинэн 30-сыл дьарыгыр-
быт, уруккута Мурманскайга су-
лууспалаабыт байыаннай киһи 
Гайдученко Олег Александро-
вич салайда. Үһүс киһибит - 
23 саастаах эдэр уол Снитков 
Святослав Андреевич, бэйэтэ 
билсиһэригэр Славик дэммитэ. 
Бу «Медведь» этэрээккэ  кол-
леджка үөрэнэ сылдьан 17 саас-
тааҕыттан сылдьыһар кэргэнэ 
суох сулумах уол. Олох буру-
һууна курдук түргэн-тарҕан 
туттунуулаах, кыайыылаах-хо-
туулаах эр бэрдэ. Этэрээт олоҕор 
туох наада буолуохтааҕын бары-
тын билэр буолан, ким да со-
руйуута суох, барыга бары да-
ҕаамах, нууччалыы эттэххэ «на 
подхвате» сылдьар, үлэлээн бү-
тэрэн-оһорон иһэрин биһиги, 
сааһырбыт дьон, ымсыыра эрэ 
көрөбүт. "Дьэ бу буолар, байыас 
диэн» дэһэбит. "Бу уолу дьиэҕэ 
илдьэ баран сылгы көрдөрбүт 
киһи" диэн сылгылаах киһи бы-
һыытынан Сергей Григорьевич 
хайдах да хайгыан билиминэ 
көрүтэлиир. Славик биһиги уо-
лат тарбытын көҕүлээн лааҕыр 
тэрээһинин үлэтин барытын 
үмүрүтэн кэбистилэр. Бу уолга 
тэҥнэһиэх айылаах Андрей 
Андреевичпыт кытта даанын 
биэрдэ, сааһыран хааллахпыт 
диэн баһыйтарбытын били-
нэр, кылап-халап көрүтэлиир. 
Славик хаһар сирбитигэр айан-
ныырбытыгар арыт иннибити-
гэр, арыт кэннибитигэр буолу-
талаан сырытта.

Сирбитигэр тиийдибит, 
инст руктаж кэнниттэн үллэс-
тэн үлэ саҕаланна. Уолбут щу-
бунан анньыталаан, манан 
маннык хаһыҥ диэн көрдөр-
төөтө. Сирбит үрүт араҥатын 
син өр тиниктэһэн хасты-
быт. Буора, туой хаппыта, туох 
аанньа буолуой, хаһарга кы-
таанаҕа дьикти. Көмүллүбүт 
сирдэр үрдүлэригэр сорох си-
ринэн мас саба үүммүт, олор 
арыый кыралар. Онтон кытыы-
тыгар үүммүт мастар балачча 
улахаттар, силистэрэ адаары-
һан эбии мэһэйдэри үөскэтэл-
лэр. Силистэри кытта, туура 
тарда сатаан, ырычаахтаһыы 
бөҕө, арыт сүгэлэнэбит. Свя-
тославпыт ким хайа иннинэ 
бастакы буойуну була оҕуста. 
Онтон атыттары кэрийэ сылдь-
ан "маннык гыныҥ, итинник 
гыныҥ" диэн көрдөрөн биэрэр, 
сүбэлиир. 

Утуу-субуу бары да булан 
бардыбыт. Биир да оҕо куттанан 
турбутун көрбөтүм. Уолаттар-
быт хата кимнээҕэр боччумуран 
үлэлииллэр. Аны нарылааһын 
үлэтэ саҕаланна. Уҥуохтары 

алдьаппат буола сатыыбыт. Со-
тору-сотору "Славик!" дэһэбит, 
ыҥыран сүбэлэттэрэбит. Свя-
тослав улахан баҕайы бакыр 
быһахтаах, туттарга наһаа та-
быгастаах. 

Сорох буойуттар кэккэлэ-
һэ сыталлар, сорохтор атахта-
һан сыталлар. Үрүт үрдүлэри-
гэр уурталаабыт сирдэрэ эмиэ 
бааллар. Кубус кураанах оҥ-
кучахтар иҥин баар буоллу-
лар, хайыахпытый атыны хаһан 
барар буоллахпыт дии. Сорох 
оҥкучахтарбыт кэлтэччи ха-
һыллан хаалбыттар, буойуттар 
кырамталара оҥкучахпыт кы-
тыытыгар көстөллөр. Оннук 
сирдэри кэҥэтэн мучумааннас-
тыбыт. Элбэх киһи көмүллүбүт 
сиригэр уҥуохтар быыстарын 
буора арыый сымнаҕас. Оннук 
сирдэргэ щубунан астахха киһи 
илиитигэр анньарга сымнаан 
ылара биллэр. Бастаан анньарга 
кытаанах, онтон салгыы аннь-
арга сымныы түһэр. Анньыма-
лаабытыҥ кэннэ эмиэ кытаатан 
барар. Төһөннөн өр ол сымныы 
түһэриттэн сылыктаан, элбэх 
киһи дуу, соҕотох киһи дуу 
сытар быһыылаах диэн таа-
йыахха сөп эбит. Арыый сым-
наҕас буордаах сиргэ түбэспип-
пит буоллар хара бастакыттан 
оннук быһаарыахха сөп буолуо. 
Ону биһиэнэ буорбут аһара кы-
таанах буолан бастаан утаа 
кыайан биллэрбэт этэ. Кэлин 
хаспалаабыппыт кэннэ щубу-
нан астахха дьэ биллэр буолбу-
та. Поисковиктар ол иһин саас 
эрдэ талаһан көрдүү бара са-
тыыллар эбит. Саас буор үрдүкү 
араҥата хаар уутуттан илийэн 
сымныыр буоллаҕа дии. Уонна 
от хойуутук үүммүт сиригэр 
хаар баттаан от сиргэ сыстан 
сир оллура-боллура ырылыччы 
көстөр дииллэр. Биһиэнэ ойуур 
быыһа буолан туох да от мэһэйэ 
суох. Сир оҥхойбута киһи хара-
ҕар биллэр. Бастаан үлэбитин 
саҕалыырбытыгар ол оҥхойбут-
тарынан сирдэппиппит.

Буойуттары үксүн 1 миэти-
рэ кэриҥэ дириҥҥэ көмөллөр 
эбит. Арай биир буойуну 1,5 м 
дириҥтэн буллубут. Тоҕо оннук 
чуолаан кинини эрэ дириҥ-
ник көмпүттэрэ буолла, чиэс-
бочуот биир көрүҥэ эбитэ дуу. 

Билигин кэлэн ону туох да диэн 
быһаарар кыах суох. Биир оҥ-
кучахха төбөтө суох киһи тахсы-
быта. Тулатыгар көрдөөн көр-
бүппүт да суох аата суох. Ол аата 
бу түбэни бомбалыыллар эбэтэр 
пушканан ытыалыыллар бы-
һыылаах дэһэбит. Муҥнааҕыҥ 
онно түбэһэн төбөтүттэн мэлий-
дэҕэ диэн быһаарабыт.

Оҥкучахтары барытын нүө-
мэрдээн иһэбин, хас буойун 
көтөҕүллүбүтүн бэлиэтэнэбин. 
Көтөҕүллүбүт буойуттары төһө 
кыалларынан чинчийэ сатыы-
бын. Өттүк уҥуоҕун устатынан 
кээмэйдээн төһө үрдүк уҥуох-
таах буойун буоларын сабаҕа-
лыыбын. Андрей Андреевич 
үрдүгэ 186 см, өттүгүн унуоҕа 
48 см. Андрейбытыттан улахан 
дьоннор бааллар эбит. Өттүк-
тэрин уҥуоҕун устата 49 см, 51 
см бааллар. Ол чинчийэ сылдь-
аммын биир улахан төбөлөөх 
(кээмэйэ18х18 см) 180-ча см үр-
дүктээх, хара баттахтаах буойун 
баара көһүннэ. Хара баттахтаах, 
ол аата Азия олохтооҕо буолуон 
сөп диибин. Ханнык омугун 
быһаарар, кээмэйдиирбиттэн 
атын, туох да албаһым суох. 
Кэлин эмиэ биир хара кылгас 
баттахтаах киһи көһүннэ. Кээ-
мэйдээн быһаарбытым 165-170 
см курдук үрдүктээх буойун 
эбит. Төбөтө бэйэтин сибиэ-
нинэн 15 см курдук. Сырдык 
син уһун соҕус баттахтаах биир 
буойун эмиэ көстүбүтэ. Атыт-
тарга баттах иҥин баарын көр-
бөтөҕүм.

Быйыл саас чуолкай Старай 
Руссаҕа көрдүү барарбыт билли-
битин кэннэ СВФУ ректорыгар 
сурук суруйбутум. Ньиэмэстэр 
көмпүт дьоннорун көрдүү бара-
быт. Баҕар саха дьонун булуох-
пут. Туох да дөкүмүөннэрэ суох 
буолуо, уҥуохтара эрэ хаалбыт 
буолуохтаах, ол иһин ол уҥуох-
тарынан саха киһитэ баарын 
суоҕун быһаарарга анал үлэ-

һиккин дуу, устудьуоҥҥун дуу 
анаа диэн ис хоһоонноох этэ. 
Саха киһитин буларбыт буол-
лар, дойдутугар Саха сиригэр 
аҕалан көмүө этибит диэбитим. 
Ону бастаан 5 киһини аныах-
пытын сөп диэн үөрдүбүттэрэ. 
Онтон биһиги бары ороскуоп-
путун бэйэбит уйунан барар 
дьоммут диэбиппититтэн кут-
таммыттара эбитэ дуу, атын 
туох эрэ биричиинэнэн эбитэ 
дуу, аккаастаабыттара. Ржевка 
барабыт, икки аҥы хайдыбап-
пыт диэн быһаарбыттара. Хара 
баттахтаах булбут буойуттар-
быт уопсай көмүүгэ бардахтара 
ол. Азияҕа хара баттахтаах омук 
элбэх. Пинаевы Горки таһыгар 
братскай көмүү баар, сонно үр-
дүгэр кыра музейдаах. Онно 
көрдөххө ити түбэҕэ элбэх казах 
дьоно көмүллүбүттэр эбит. Онон 
сылыктаатахха, хара баттахтаах 
буойуммут саха буолбакка казах 
да буолуон сөп курдук.

Эбиэккэ разведчиктар кэл-
лэхтэринэ хаһар сирбитин 
миноискателынан тыаһатта-
ран көрөбүт. Тыаһыыр сирдэр 
бааллар. Ол аата туох эрэ тимир 
баар буоллаҕа. Кэлин буойу-
ну хостоон таһаарарбытыгар 
илиитигэр дуу, атаҕар дуу тос-
тууну тутар тимир шиналаах 
буолаллар. Дэлэй миноиска-
теллаахпыт буоллар буойут-
тар ханна табыллан өлбүттэ-
рин быһаарыахха сөп эбит дии 
санаатыбыт. Миноискатель 
баарыгар түбэһиннэрэн биир 
буулдьаны буойун өттүгүттэн 
булан ыллыбыт, иккис буулдьа 
буойун түөһүттэн көһүннэ. Үһүс 
буойун тоноҕоһуттан улахан 
баҕайы снаряд дуу, буомба дуу 
үлтүркэйин буллубут. Ити айы-
лаах улахан үлтүркэй арааһа 
буойуну тутатына өлөрбүтэ 
буолуо. Ол оҥкучахтан уон буо-
йуну таһаарбыппыт. Сабаҕа-
лаатахха элбэх артиллериянан 

ытыалааһын дуу, буомбалааһын 
дуу түмүгэ буолуо диэн сэрэ-
йэҕин эрэ. Миноискательбыт 
дэлэйэ буоллар элбэх буулдьа-
ны, оскуолагы булуо этибит. 

Кэлэрбитигэр көстүбүт биир 
буулдьаны, оскуолакпытын Се-
веро-Западнай фронт музейы-
гар экспонат быһыытынан тут-
тардыбыт, Буойун түөһүттэн 
көстүбүт буулдьа Ньурба оро-
йуонугар кэлиэҕэ. Поисковой 
үлэни Ньурбаҕа пропаганда-
лыырга, тэрийэргэ анаан музей 
аһыллара буоллар дэлэлээх 
бэрт буолуо этэ дуо. Оскуолалар-
га поисковой үлэҕэ кыттыһыан, 
баҕалаах оҕолору түмэн ячейка 
тэрийтэлиэххэ баара, оройуоҥ-
ҥа салайар киини үлэлэтиэххэ 
тоҕо сатаммата эбитэй. Итин-
ник тэриннэххэ оскуола оҕоло-
рун патриотическай тыыҥҥа 
иитиигэ биир сүрүн төһүү күүс 
буолбат үһү дуо.

Бу сылдьыбыппыт тухары 
айылҕабыт барахсан үтүө дьыа-
лаҕа сылдьарбытын билбит 
курдук туран биэрдэ. Бэрт кы-
ратык түүн иккитэ эрэ ибиирэ 
түстэ. Старай Руссаҕа бүтэммит 
айаннаан кэллибит. Халлаам-
мыт сөптөөҕүн кэтэстим диэтэ 
быһыылаах, бүтэн кэлээппи-
тин кытта ардахпыт дьэ түһэр 
курдук түстэ эбээт, курулатыы 
бөҕө, ол тыала күүһүн.

Уолаттарбыт хаһыы кэмин 
тухары бэрт үчүгэйдик сырыт-
тылар, үлэлээтилэр. Төһө да ыа-
рахан буоллар хаһыыттан олох 
араҕыахтарын баҕарбаттар. Раз-
ведкаҕа күүспүтүнэн анаан ыы-
талыыбыт. Миноискателынан 
үлэни поисковик эбэһээт баһы-
лыахтаах диибит. Ол эрэ кыһал-
ҕатыттан уолаттар разведкаҕа 
барсаллар.

Сорох дьоннор барыахпыт 
иннинэ дойдубутугар айыыр-
ҕааһын бөҕө этилэр. Куһаҕаны 
киһи айыырҕыан сөбө буолуо ээ. 
Оттон бу сураҕа суох сүппүт буо-
йуттары булан, саатар буойун 
курдук бочуоттаан-чиэстээн 
көмүллэллэригэр туох куһаҕана 
кэлиэй. Баҕар хаһан эрэ аатта-
ра-суоллара биллиэ дии. Оччо-
ҕуна аймахтарыгар эрэ буолуо 
дуо, дьон-сэргэ ортотугар ба-
рыларыгар бу буойун үтүө аата 
тиллиэ дии. Итини таһынан 
поисковой үлэттэн киһи кут-
танара туох да суох, сыстыган-
наах ыарыыттан кинилэр өлбүт 
буолбатахтар. Дойдуларын өс-
төөхтөн көмүскээри тиийэн эт-
тэрэ-сииннэрэ сэймэктэнэн 
өлбүт дьоннор. Биһиги бары 
ону өйдүөхтээхпит, кинилэр 
үтүө ааттарын тилиннэриэх-
тээхпит, кинилэри убаастыах-
таахпыт, өрө тутуохтаахпыт. 
Кэнники көлүөнэ дьоно кини-
лэр кэнчээрилэрэ буоллахпыт, 
сүөргүлээбитэ, айыырҕаабыта 
буолан туора көтө сылдьыбакка, 
күүс-көмө буолан, кинилэри ки-
һилии харайарга кыттыһарбыт 
- бу биһиги ытык эбээһинэспит 
буолуохтаах дии саныыбын.

К.В. ВАСИЛЬЕВ,
АНО «ПВМП в РС(Я)» салайаач-
чыта.
Б/тел. 8-967-910-64-12; 8-914-264-
08-10.

 ֖ Патриоту иитии Старай Руссаҕа поисковай үлэ.
Хаһыы үлэтэ

 e Хаһыы түгэнэ, үрдүгэр мас 
үүммүт.

 e Луоскаҕа буойун аата.

 e Штык нож СВТ, гильза 45 мм.

 e Мосин винтовка ыстыыга.  e СЗФ музейыгар экспонатта-
ры туттарыы.

Саха сиригэр төрөөбүт, 
олорбут дьон бары хаар 
диэн тугун бэркэ билэллэр. 
Бу күннэргэ сарсыарда 
үлэбэр барарбар тиэргэммин 
харбыыбын, кыраһа хаары 
күрдьэбин. Күнүс эбиэккэ 
кэлэрбэр олбуорбун 
харбыыбын, эбиэттэн 
барарбар харбыыбын. Киэһэ 
үлэ кэнниттэн эмиэ хаарбын 
кытта эриһэбин. Хаар күрдьэ 
сылдьан хаарбытын хас 
араастык ааттыыр этибитий 
диэн, ааҕан көрдүм.
Мин аргыый наллаан олорон 
28 көрүҥү суруйбутум. 
Онтон интернеккэ көрдөөн 
35 арааһы суруйбуттарын 
булбутум. Онно 4 нүөмэр 
көппүт, 33 нүөмэр Хаар төбө – 
тэллэй (груздь) диэн сурулла 
сылдьар. Балары соттохпуна, 
33 араас хаалар. Манна 
миэхэ суруллубут, итиннэ 
суруллубатах: тамах, тибии, 
сыарҕа хаара, көмүрүө, 
көпсөркөй хаар, кыыдаан, 
кыыман, хаар күдэн, хара 
хаар. Итилэри эптэххэ 42 
араас хаар көрүҥэ киирэр. 
Маны мин ситэритэ суох 
диибин. Көмүрүөнү сабан 
турар, сыа хаартан атын 
кытаанах чааһын аатын 
умнан кээспиппин. Өссө 
билигин туһаныллыбат 
буолан хас тыл сүппүтэ 
биллибэт.

1) Көбүөрүнньүк хаар - күл 
курдук көпсөркөй тэлгэнэ 
сытар хаар.

2) Көмнөх хаар – үөһэттэн 
түһэр хойуу бөдөҥ хаар. Маска, 
сэппэрээккэ иҥнэн хаалбыт 
хаар.

3) Көмнүө хаар – сыарҕа 
маҥнай сылдьарын саҕанааҕы 
арыый халыҥаабыт хаар.

4) Көмүрүө хаар – кыһыҥ-
ҥы хаар алын өттө мууһурбута, 
бөдөҥ муус кристалларга кубу-
луйбута. Хаар уулуурга маны 
ылаллар. Уута элбэх буолар.

5) Көмүк кыраһа – хойуутук 
өлгөмнүк түһэр хаар.

 6) Көп хаар – туох эмэ үр-
дүгэр үллэччи олорон хаалбыт 
хаар.

7) Көпсөркөй хаар – чиҥэ 
суох сахсархай.

8) Куобах түүтэ хаар – ньаар-
сын түүлүү оргууй түһэр кыыр-
пах хаар.

9) Күрдьүк хаар – күрдьүллэн 
чөмөхтөммүт хаар.

10) Кыйыр хаар – хаамтахха 
хаачыргыыр чигди хаар.

11) Кыраһа хаар – саҥа 
түспүт чараас сыа хаар.

12) Кырса хаар – бөдөҥ көм-
нөҕүнэн хойуутук түһэр хаар.

13) Кырыа хаар – көпсөркөй, 
кыырпах хаар.

14) Кырымах хаар – күһүн 
маҥнай түһэр кыраһа хаар.

15) Кыстык хаар – ууллубат, 
кыһыны быһа сытар хаар.

16) Кыс хаар – күһүн түһэн 
баран ууллубакка кыстыыр 
хаар.

Сорох сыл Кыс хаар түһэр, со-
роҕор кырымах хаар түһэн уул-
лубутун кэннэ хойут биирдэ са-
ҥаттан кыстык хаар түһэр. 

17) Кыыдаан – хаардаах 
тымныы тыал.

18) Кыыдам – түһэ турар хаар 
кыырпаҕа.

19) Ньуолах хаар – ньаарсын 
түү курдук аргыый намылыйан 
түһэр хаар.

20) Өксүөн хаар – ыкса күһүн 
түһэр тыаллаах-куустаах, 
самыыр былаастаах хаар. 

21) Симиин хаар – саҥа 
түспүт ыраас хаар.

22) Сиҥэ хаар – сааскы ириэ-
рии саҕанааҕы уулаах хаар.

23) Сойуо хаара – күһүҥҥү 
тоҥоруу кэнниттэн кыылы эк-
кирэтэргэ сөптөөх чараас хаар.

24) Сомунах хаара – сири бү-
рүйбүт көпсөркөй хаар.

25) Сонор хаара – күһүн түһэр 
маҥнайгы хаар. Сир харатын 
бүрүйбүт буоллаҕына, суол-иис 
чуолкайдык көстөр буоллаҕына.

26) Сыа хаар – саҥардыы 
түспүт чиҥии илик сымнаҕас 
хаар.

27) Сыарҕа хаара - сыарҕа 
маҥнай сылдьарын саҕанааҕы 
арыый халыҥаабыт хаар, 
көмнүө кэннинээҕи.

28) Тамах – уулларарга анаан 
хомуллубут, сөрүөҕэ сууланан 
туос ыаҕас үрдүнэн ыйанар хаар 
чөмчөкөтө. Таммалыы турар.

29) Тоҥот хаара – саас күнү-
һүн хаар үрдэ ирэн баран тоҥ-
мута.

30) Тоҥуу хаар – суол-иис та-
һаарыллыбатах халыҥ хаара.

31) Туллук хаара – саас муус 
устар ортотугар туллук кэлэрин 
саҕана бытархай кыырпахтары-
нан түһэр хаар.

32) Тураах хаара - саас муус 
устар ортотугар тураах кэлэрин 
саҕана бөдөҥ кыырпахтарынан 
түһэр хаар.

33) Түүмэх кыраһа – кы-
ламнаан түһэр хаар.

34) Тибии – тыал үрэн, биир 
сиргэ мунньан кытаатыннар-
быт хаара.

35) Үүт кыраһа – кыра кыыр-
пахтаах хойуу тунаархай хаар.

36) Хаар кыырпаҕа – хаар 
өлүүскэтэ (снежинка).

37) Хаар сиэһиитэ – саас хаар 
чараас сиринэн ууллан барыы-
та.

38) Хаар сыата – хаар үрдүн 
сымнаҕас араҥата.

39) Хаар күдэн – салгыҥҥа 
хаар туман курдук өрүкүйбүтэ. 
Туох эмэ түргэнник аастаҕына 
буолуон сөп.

40) Хаары сиир хара хаар – 
саас ыам ыйын саҕаланыыта 
сир онон-манан хараарбытын 
кэннэ, өйдөөн көрдөххө хара 
кыра туочукалаах хаар сири 
төттөрү маҥхатааччы, ону этэл-
лэр.

41) Хомурах хаар – саас сыа 
хаар аннынааҕы мууһурбут хаар 
араҥата.

42) Чигди хаар – тэпсиллэн 
кытааппыт хаар.

"Курьер Юнеско" суруйары-
нан, хаары кытта ыкса олорор, 
эскимостар хаар биэс уон араа-
һын араараллар эбит. Мин тыл 
үөрэҕэ суох киһи түөрт уонтан 
тахса хаар араас көрүҥүн бы-
һаарар тылы булан суруйбут 
буоллахпына, дьиҥинэн өссө 
элбэх баара буолуо. Поэттар, су-
руйааччылар, суруйбуттарын, 
олонхоҕо хоһуйуллубуту булан 
мунньан суруйбут киһи, арааһа 
наадалаах хомуйуу буолуох этэ. 
Саха тылын тылдьытын онон-
манан аһан көрдүм, суруйбутум 
сөп түбэһэриттэн үөрдүм. Арай 
тамах диэн тыл өйдөбүлэ отой 
атын сылдьар эбит. 

Сахса Тар.
Сэтинньи 17 күнэ. 2021 сыл.

Тааттаттан оҕо научнай-
практическай конференция-
тыгар кыттарбар, эн хаар туһу-
нан суруйбуккун туттабын дуо  
диэн хас да киһи нөҥүө ыйы-
талаһан, телефонум нүөмэрин 
буланнар ыйыта сылдьыбыт-
тара. Дьон биллин, туһаннын 
диэн суруйабын. Сахса Тар суру-
йуутуттан ылан туһанным диэн 
ыйан туран туһаныҥ. Салгыы 
өссө көрдөөн эбэн биэриҥ. Мин 
биир сыл устата уон түөрт тылы 
эбии буллум:

43)  Состурҕа – туундараҕа 
тыал охсубутунан кэрдиис-кэр-
диис хомурах хаар.

44)  Куобах хаара - алтынньы 
саҥатыгар хаар түһэн баран 
ууллан хааллаҕына, куобах маҥ-
хайан ыраахтан көстөр буолар. 

45) Өнньүө — саҥа түспүт ин-
чэҕэй, эбэтэр сааскы ириэнэх 
хаар.

46) Туруктаах хаар – хайаҕа 
киһини уйар халыҥ хаар.

47) Өлөөн хаар – биэрэстэ, 
биэрэстэ аҥараа ыраах сиртэн 
көстөр, хайаҕа хаар түһүүтэ.

48) Үрдүк сүлүһүннээх хаар - 
хаар сиргэ бороһуок курдук кы-
рыыланан, кырыыланан тоҥуу- 
хатыы циклин ааспытын кэннэ, 
бүтэһигэр, кытаанах мууска 
кубулуппутун тыал үрэн дэхси 
сирдэртэн тэйиччи, маҥнай 
туруупкалары үөскэтэн, онтон 
хас да миэтэрэ дириҥнээх хаар 
дьаамаларын үөскэтэрин аата.

49) Үрүҥ күдэн – туох да көс-
түбэт үрүҥ тумана, хаар кыыр-
паҕа сиргэ түспэккэ салгыҥна 
ыйанан турара (белая мгла). 
Манныкка түбэспит эбиппин. 
КВАЗ автобуһунан суоппар 
Даыдов Миша – Сиһик Мии-
сэлиин, комсомол секретары-

нан үлэлии сылдьан күһүн 1989 
сыллаахха, Чкаловтан кэлэн 
иһэн, Чиҥнээнигэ туох да көс-
түбэт үрүҥ хойуу тумана суолга 
түһэн олорорун, уоппутун хол-
боон, аргыый сыннаран курда-
ры ааспыппыт. Биэрэстэ аҥара 
буолан баран ырааһырбыты-
гар, хата бүттэ ээ диэн, тох-
тоон таһырдьа тахсан көрбүп-
пүт. Аһара үрдүгэ, кэтитэ суох 
хойуу үрүҥ маасса, хамнаабак-
ка суолга олорор этэ, былыт 
быстан түспүт быһыылаах диэ-
биппит. Уонна онтон атын өй-
дөбүл төбөбүтүгэр киирбэтэҕэ. 
Ити самолетунан былыт иһинэн 
көтөр курдук этэ. Аҕыйах хо-
нугунан көрбүтүм ол эрэ сиргэ 
хатыҥнар сэбирдэхтэрэ саһар-
быт этэ.

50) Аан күдэн – туманнаах 
тымныы (сильный мороз с ту-
маном). Туман диэммит сал-
гыҥна ыйанан турар хаар 
кыырпаҕа, ол иһин хаардар аат-
тарыгар киллэрдим. 

51) Күдэрик - салгыҥҥа тыал 
үрэн күн көстүбэт гына хаар 
өрүкүйбүтэ.

52) Дыбдыа - көмүрүөнү 
сабан турар, сыа хаартан атын 
кытаанах чааһын аатын бы-
лырыын булбатахпын булан 
ыллым. 

53) Буркун – хаардыы турда-
ҕына соҕурууттан тыал түһэн 
халлаан сылыйан, хаар муус 
кыырпаҕар кубулуйан, киһи си-
рэйин хараҕын дьөлүтэ түһэр 
буоллаҕына, буркун түстэ дэнэр.

54) Сааппас  - арҕааттан 
түһэр хаардаах самыыр.

55) Түөс хонуга – мас көтөрө 
хаар анныгар хоммут оҥхойо, 
дьөлөҕөһө. 

56) Кырпай хаар - түһэ турар 
бытархай кыра хаар. Уулусса 
лаампатын уотугар үчүгэйдик 
көстөөччү.

Эбии эбэн биэрэргитигэр 
көрдөһөбүн, түөлбэҕитигэр тут-
туллар тыллар бааллара буолуо. 
Манна суруллубут сорох тыллар 
тылдьыкка суохтар эбит.

Сахса Тар.
Сэтинньи 15 күнэ. 2022 сыл.

Умна сылдьыбыт тылларбын 
булан ыллым.

57) Кысаһа (тэҥн.: тусаһа) – 
дьиэ иннигэр хаара күрдьүллү-
бүт сир, тиэргэн. 

58) Үүт кыраһа - кыра кыыр-
пахтаах хойуу тунаархай хаар.

Сахса Тар.
Тохсунньу 11 күнэ. 2023 сыл.

Тыл баар буоллаҕына - 
норуот баар дииллэр. “Эһиги 
омук баччааҥҥа диэри бэйэҕит 
тылгытынан кэпсэтэ сылдьа-
ҕыт” диэн ордугургуур кэпсээн-
нэри ватсапка аахтахпытына, 
киэн туттуу иэйиитэ үөскүүр. 
Көрдөрөр уонна иһитиннэрэр 
ньымалар көмөлөрүнэн биһиги 
иһитиннэриилэри, түгэннэ-
ри  тута истэн-көрөн билэн 
иһэбит. Тылбыт суолтатын 
ыччат билбэт буолан  иһэрит-
тэн мин кыракый дэриэбинэм 
сүрдээҕин айманна. Маннык тү-
гэннэргэ ыччаты аҥардастыы 

буруйдуур сыыһа дии саныы-
бын.  Дьиҥинэн, “Саха” НКИХ, 
хаһыаттар, култуура бары тэ-
рилтэлэрэ тылбыт сүппэтин ту-
һугар сүҥкэн үлэни ыыталлар 
эрээри, билиҥҥи ыччат саха 
биэриилэрин көрбөт, хаһыатта-
ры аахпат, сахалыы араадьыйа-
ны истибэт. 

Оччоҕуна, эрэлбит кимҥэ-
ний? Өрөспүүбүлүкэ өттүттэн 
биир сүрүн национальнай по-
литика баар буолуохтаах. Ол 
политика уларыйыар диэри бэ-
йэбит быар куустан таах олоро-
бут дуо? Оҕоҕо, ыччакка төрөө-

бүт тылыгар тапталы  иҥэрэргэ 
үлэлэһэр эрэлбит эрэ  – оскуола 
уонна төрөппүт. Атын тэрилтэ-
лэр тылбыт сүтэригэр, төттөрү-
түн, көмө буолаллар. 

Учуутал хаһан баҕарар оҕоҕо 
- авторитет. Кини эппитэ сокуон 
буолуохтаах. Оскуола кэлэктии-
бэ барыта күүстээх үлэни, саха 
тылын учууталыгар соҥнообок-
ко эрэ, төрөөбүт тыл күнүгэр 
эрэ буолбакка, үөрэх дьылын 
быһа ыытыахтаах.  Манна саха 
тылын кабинетын төһүү күү-
һүнэн туһаныахтаахтар. Дьыл 
кэмнэринэн көрөн, сахалыы 

тыллар быһаарыыларын су-
руйан көстүүлээх сиргэ ыйаан 
турдахха, анаан үөрэппэтэҕиҥ 
да иһин, күнүн аайы көрөн оҕо 
билбитэ эрэ баар буолар. Те-
матическай биэчэрдэри күрэх 
быһыытынан ыытыахха: өс хо-
һоонун ситэр, таабырын киэ-
һэтэ, сомоҕо домохтор, олоҥхо, 
остуол оонньуулара о.д.а. Бу 
биллэрэр-үөрэтэр киэһэлэргэ 
оҕо барыта сылдьарын хааччы-
йыахха. 

Онтон төрөппүттэргэ бэтэ-
рээн-педагог  быһыытынан 
манныгы сүбэлиэм этэ. Саха 

киинэлэригэр, испэктээктэр-
гэ дьиэ кэргэнинэн сылдьыҥ, 
ырытыһыҥ. Киинэтыйаатыр-
га эдэрдэр, оҕолор сылдьал-
ларын биһирии көртүм. Дьыл 
уларыйар кэмигэр айылҕаҕа 
эмиэ дьиэ кэргэҥҥитинээн 
тахсыҥ. Сүүстэ истибиттэҕэр 
биирдэ көрбүт ордук. Сөҕүҥ-
махтайыҥ, сөхпүт-махтайбыт 
тылларгыт билии буолан,  хайа 
да биология, зоология уруок-
тарынааҕар оҕоҕор ордук тии-
йиэхтэрэ. Дьиэҕитигэр оҕоҕу-
тунаан араас тыл оонньууларын  
оонньооҥ.

Мирослава ИВАНОВА,
Мэҥэдьэк.

 ֖ Төрүт тыл

Хаар 

Сахабыт тыла барахсан сарсыҥҥыта

Хаһыат 43 №-гэр 10 балаһаҕа 
тахсыбыт «Саха тустууктарын төһө 
билэҕин?» кроссворд эппиэттэрэ

Сытыары: 1. Андреев. 3. Алексеев. 5. Данилов. 7. Спиридонов. 
8. Антонов. 10. Контоев. 12. Пинигин.

Туруору: 2. Рассадин. 4. Лазарев. 6. Лебедев. 9. Коркин. 11. 
Авелов.

Үт үө  к ү н ү н э н  к ү н д ү 
«Ньурба” хаһыат ааҕааччы-
лара!

Мин аатым Егорова Надеж-
да, Антоновка сэл. олохтооҕо-
бун, урбаанньыппын, “PROFIT 
START” фитнес кулууп сала-
йааччытабын, кэргэннээхпин, 
икки оҕолоохпун. Идэбинэн 
уон сыл саха тылын уонна ли-
тературатын учууталынан үлэ-
лээтим. 2019 сылтан үлэбин 
сэргэ, хобби оҥостон фитнес 
дьарык ыытан саҕалаабытым.

Ол курдук физкультураны, 
спорду оҕо эрдэхтэн аргыс 
оҥостон, санаам хоту 2019 с. 
Москваҕа Wellness Академияҕа 
фитнес инструкторга үөрэнэн 
кэлбитим. 2020 с. оҕоҕо уонна 
оҕо күүтэр ийэлэргэ аналлаах 
фитнес курсугар үөрэнэн ква-
лификациябын үрдэтимми-
тим. 2020 с. сайын “Тренажер-
най зал инструктора” диэн 
хайысхаҕа Москва Фитнес 
Академиятыгар үөрэмми-
тим. 2022 с. Россияҕа фитнес 
эйгэтигэр саамай аатырбыт, 
тумус туттар Вейдер Коллед-
жа ыытар научнай-практи-
ческай конференциятыгар 
кыттан, билиини хаҥатаары 
бэрт соторутааҕыта, бу сыл 
алтынньы ыйыгар, Санкт-Пе-
тербурга "Миофасциальный 
релиз" диэн кууруска үөрэнэн 
кэллим. Быйылгыттан ХИФУ 
ФКуоСИ устудьуонабын. Били-
гин урбаанньыт быһыытынан 
фитнес эйгэтин сайыннарыы-
га, дьон олоҕор фитнес туһаны 
аҕаларын туһугар үлэлиибин.

Спорт, физкультура, чөл 
олох эйгэтигэр аналлаах руб-
рикаҕа хаһыат ааҕааччыла-

рыгар анаан араас туһалаах 
сүбэлэри, сэргэх сонуннары 
таһаарар буолуохпут. Күндү 
ааҕааччыларбытыгар туһа-
лаах буолуоҕа диэн эрэнэбит.

Хас биирдии киһиэхэ саа-
һыттан тутулуга суох, бэйэ-
тин кыаҕыгар сөп түбэһэр эти-
хааны чэбдигирдии, тас да, ис 
да туругу бөҕөргөтүнүү олус 
улахан суолталааҕын, чэбдик 
сылдьарга тирэх буоларын 
өйдүөх тустаахпыт!

Физкультуранан, спорду-
нан, фитнеһынан дьарыкта-
нын, чөл олоҕу тутуһун, чэ-
гиэн-чэбдик буолун!

Эти-хааны 
чэбдигирдэргэ 
тэттик сүбэлэр:

1. Сарсыарда утуйан тураат 
1-2 ыстакаан сылаас ыраас уу 
иһэбит.

2. Эппитин уһугуннаран 
тыыллаҥныы түһэбит.

3. Төбөбүтүттэн саҕалаан 
атахпытыгар тиийэ зарядка 
оҥоробут.

4. Хамсанар кэмҥэ тыынар-
бытын умнубаппыт, муннубу-

тунан салгыны эҕирийэбит, 
айахпытынан таһаарабыт.

5. Сүһүөхтэрбитин, сибээс-
кэлэрбитин сылытан саҥа 
күнү эрчимнээхтик саҕалыыр-
га турунабыт.

6. Сарсыарда иҥэмтиэлээх 
аһылыгы аһыыбыт - холо-
бур, овсянай хааһы, сымыыт, 
сыырдаах хара килиэп эбэтэр 
хлебцы о.д.а. (нутрициологтар 
этэллэринэн, ыйааһыны сөпкө 
тута сылдьарга киһи күҥҥэ 
5 аһыахтаах). Аһылыгыҥ - эн 
күннээҕи энергияҕын хаач-
чыйар оттугуҥ буолар. Саха 
киһитэ бэйэтин төрүт аһын 
умнубакка сии сылдьыахтаах. 
Ол оннугар краситель, холес-
терин булкаастаах астан, гази-
ровкаттан, энергетиктан тут-
тунар наада.

7. Элбэхтэ салгыҥҥа сылдь-
артан иммунитет бөҕөргүүр

8. Хаамыыттан барыта са-
ҕаланар диэн мээнэҕэ эппэт-
тэр, онон төһө кыалларынан 
сатыы сылдьыҥ, сибиэһэй сал-
гынынан тыыныҥ, хаамарга 
болҕомто уурар олус туһалаах 
буолуоҕа.

9. Олус өр компьютерга 
олорор буоллахха 2 чаас буо-
ла-буола 5 мүнүүтэлээх тох-
тобул оҥорон туран хаамар, 
түннүгү арыйан хоһу салгы-
латар, зарядка оҥорор араас 
ыарыыттан босхолуо.

10. Күн устата ыраас ууну 
иһэри умнумаҥ. Ыраас уу киһи 
этигэр-хааныгар барар бары 
процесстары чөлүгэр түһэ-
рэргэ, сэниэлээхтик сылдьар-
га биир сүрүн суолтаны ылар.

Надежда ЕГОРОВА.

Сэтинньи 3 күнүгэр 
Нерюнгрига Саха сириттэн 
уонна Амур уобалаһыттан 
эдэр спортсменнар регион 
таһымнаах күрэххэ күөн 
көрүстүлэр. Ньурба 
улууһуттан соҕотох барбыт 
Давыдов Максим 2014 с.т. 
оҕолорго 3 миэстэҕэ тигистэ.

Тренерэ Сания Ефимова:
- Максим миэхэ ааспыт сыл 

сэтинньититтэн дьарыкта-
нар, толору сыла буола илик. 
Ньурба улууһугар остуол тен-
ниһин федерациятын Бэрэссэ-
дээтэлэ Самангади Дондокова 
сүүрэн-көтөн, бу сайын Буря-
тияҕа улахан оҕолору кытары 
сборданан кэлбитэ. Оҕолор кү-
рэхтэргэ элбэхтэ сырыттахта-
рына эбиллии барар. Бу күрэххэ 
8 оҕоттон 3 миэстэ буолла. Фе-

дерациябыт, төрөппүттэр өттү-
лэриттэн өйөбүл баарын тухары 
ситиһиилэр өссө даҕаны кэлэ 
туруохтара.

Лена ПЕТРОВА.

 ֖ IX СӨ норуоттарын спортивнай Оонньууларын көрсө

Ньурбаҕа хас даҕаны сыл 
буолан баран оҕолорго остуол 
тенниһигэр ситиһии кэллэ

Чэгиэн, чэбдик сылдьыҥ!   
Эти-хааны чэбдигирдии, туругу 
бөҕөргөтүнүү олус улахан суолталаах

Бүгүҥҥү нүөмэргэ 
улууспутугар маассабай 
спорт сайдыытыгар төһүү 
күүс буолар, спорду доҕор 
оҥостон, нэһилиэнньэ 
чөл туруктаах, доруобай 
буолуутугар күннэтэ 
үлэлиир-хамсыыр фитнес, 
тренажернай саалалалар 
тустарынан сырдатыахпыт. 

Кэлиҥҥи кэмҥэ бу маннык 
фитнес-студиялар, тренажер-
най саалалар улахан куорат-
тарга эрэ буолбакка, улуустарга 
эмиэ нэһилиэнньэ киэҥ ара-
ҥатын  болҕомтотун ылан, би-
лиҥҥи балысханнаах улары-
йыылардаах  олох күннээҕи 
ирдэбилинэн буолла. Нэһи-
лиэнньэ дьоно-сэргэтэ саа-
һыттан тутулуга суох, нэдиэ-
лэ ахсын маанык саалаларга 
дьарыктанан эт-хаан өттүнэн 
сайдан, чэбдик туруктаах, сөп-
төөх иҥэмтэлээх аһы аһыы 
үөрэнэргэ, маны тэҥэ биир 
интэриэстээх дьонун кытта ал-
тыһыыны олохтуур. 

Улууска маассабай спор-

дунан дьарыктаныыта 51 % 
тахсан турар. Холобур, урукку 
кэмҥэ бу спордунан күрэххэ 
кыттар, биир тус көрүҥүнэн 
дьарыктанар спортсменнары 
ааҕар буоллахпытына, билигин 
бу маннык саалалар баар буо-
ланнар, спорка эрдэ сыстыба-
тах да сааһыттан тутулуга суох 
дьон күннэтэ кэлэн дьарыкта-
ныылара маасабай спорт сай-
дыытыгар биир улахан төһүү 
күүс буолар.

Биир бастакынан бу маннык 
фитнес-студияны аспыт ур-

баанньытынан Мария Иг-
натьева, IMAFIT салайаач-
чыта, буолар. Фитнес студия 
2018 сылтан үлэлиир, билиҥҥ-
ҥи кэмҥэ 6 көрүҥҥэ 4 тренер 
дьарык ыытар: ыйааһын тү-
һэрии - функциональнай тре-
нинг, hot iron - силовой, пила-
тес, zumba, body ballet уонна 
бачата lady style.

Конт. нүөмэр 89142986885, 
аадырыһа: Ньурба к., Кузаков 
уул. 1а №-рэ.

Ньурбабыт улууһугар бас-
такы сайкл көрүҥүн кил-

лэрбит Октябрьскай нэһи-
лиэккэ үлэлиир-хамсыыр 
Надежда Егорова салайаач-
чылаах PROFITSTART фитнес 
студията буолар. 2019 сылтан 
үлэлиир, тренажернай залга 
групповой, персональнай дьа-
рыктары 4 тренер 2 хайысха-
ҕа ыытар. Тренажернай залга 
группанан дьарыктар (сүү-
рүүнэн ыйааһын түһэрэргэ си-
ловой көрүҥнэр) уонна сайкл.

Конт. нүөмэр 89142327900, 
аадырыһа: Антоновка сэл., 
А.И.Пахомов аатынан спорт 
саалата. 

Биир саҥа сүүрээн киллэр-
бит фитнесстудиянан ENERGY 
студия буолар, салайааччы 
Елена Добрецова. Манна баста-
кынан Jumping (батутка ыста-
ныы) көрүҥэ үлэтин саҕалаабы-
та. Студияҕа 3 тренер үлэлиир, 
үлэлиир көрүҥнэрэ: Jumping 
(прыжки на батуте), степ-аэро-
бика, рельеф (силовой трени-
ровка), функциональнай тре-
нировка, Stretching (растяжка.)

Конт. нүөмэр 8 (914) 266-78-
88, аадырыһа: Ньурба к., бизнес- 

инкубатор 1 этээһэ, 9 хос.
Алтынньы ыйга саҥа аһыл-

лыбыт урбаанньыт Василий 
Егоров салайааччылаах EGOFIT 
тренажернай саала. Манна 4 
тренер үлэлиир. Аныгы туох 
баар тренажернай саалаҕа 
толору эппиэттиир оборудова-
ниелаах, тупсаҕай көрүҥнээх 
саалаҕа дьон-сэргэ номнуо ин-
тэриэһиргээн, оскуола сааста-
рыттан саҕалаан дьарыктанан 
эрэллэр.

Конт. нүөмэр 8 (964) 423-33-
93, аадырыһа: Ньурба к., Сэбиэс-
кэй уул. 74 №-рэ.

Бу курдук биһиги Ньурба-
быт улууһугар саҥаттан саҥа 
көрүүлээх, чөл олоҕу өрө тутар 
дьонноох-сэргэлээх буоламмыт 
маассабай спорт сайдар, күннэ-
тэ дьарыктаныан баҕалаах дьон 
ахсаана элбии турара үөрдэр. 
Мантан салгыы кэлэр нүөмэр-
дэргэ ыалдьыт быһыытынан 
кинилэрдиин кэпсэтиилэрби-
тин таһаарыахпыт. 

Спорт управление пресс-киинэ.

Ааспыт нүөмэргэ тахсыбыт 
«Саха тустууктарын төһө билэ-
ҕин?» оскуола оҕолоругар анал-
лаах кроссворд кыайыылаҕы-
нан бастакынан толору сөптөөх 
хоруй биэрэн Үөдэй оскуолатын 
3 кылааһын үөрэнээччитэ Анд-
реев Айсен буолла. Бэлэҕи ре-
дакцияттан үлэ күнүгэр кэлэн 

ыларгын күүтэбит.
Кроссоворду оҕолор сүр-

дээҕин интэриэһиргээн, хоруй-
даан ыыппыттар, барыгыты-
гар махталбытын тириэрдэбит 
уонна аныгыс таайбараҥнарга, 
кроссвордарга көхтөөх кыттыы-
ны ыларгытыгар ыҥырабыт.

Кроссворд кыайыылааҕа билиннэ!

Ньурбаҕа маассабай спорт сайдар саҕахтара

Астрологический прогноз на 13-19 ноября

ОВЕН (21.03-20.04)
Лучше приостановить де-

ловое общение и активность. 
Возможно получение непри-
ятного известия, искаженной 
или ненужной информации. 
Период не подходит для за-
явления своих прав, поиска 
помощи и финансовой под-
держки.

ТЕЛЕЦ (21.04-21.05)
Хорошо заняться хозяй-

ственными, внутренними 
делами фирмы, обустройством 
офиса. Если другие аспекты 
этому не противоречат, Вы 
сможете сделать удачные по-
купки, решить вопросы с не-
движимостью, некоторые тор-
говые дела.

БЛИЗНЕЦЫ (22.05-21.06)
Вы повышенно восприим-

чивы к чувствам и интересам 
других людей, поэтому Вам 
удастся даже незлостная хи-
трость, пустячный обман. Но 
и сами будьте начеку, особен-
но с женщинами-партнерами.

РАК (22.06-22.07)
Ваше воображение и про-

ницательность могут подска-
зать Вам оптимальный выход 
из любого трудного положе-

ния. Усиливаются творческие 
порывы, артистические спо-
собности.

ЛЕВ (23.07-23.08)
Займитесь составлением 

корреспонденции и ведением 
переговоров, обсуждением, 
конференциями, составлени-
ем и подписанием важных 
документов и контрактов. 
Прибыль в некоторых сферах 
бизнеса.

ДЕВА (24.08-23.09)
Вероятно удачное решение 

хозяйственных или имуще-
ственных проблем, но покуп-
ку недвижимости лучше все 
же отложить.

ВЕСЫ (24.09-23.10)
Появление новых идей и 

интересов, неоднозначный по-
ворот в отношениях с коллега-
ми и партнерами, деловые от-
ношения с женщинами могут 
повернуться в романтическом 
направлении.

СКОРПИОН (24.10-22.11)
На всякий случай обойди-

те вопросы наследства, иначе 
ничего, кроме раздражения 
и обид, не получится. Вам не 
удастся уйти от неприятного 

серьезного разговора. Хорошо 
пойдут дела на бирже.

СТРЕЛЕЦ (23.11-21.12)
Настроение может совсем 

опустится до нуля, если только 
Вы не встретите человека, об-
щение с которым заставит Вас 
забыть о неприятном. Если, вы 
не состоите в браке, то возмож-
но, нужно зарегистрировать 
свой союз.

КОЗЕРОГ (22.12-20.01)
Уделите больше внимания 

детям, надолго не упускайте 
их из виду, чтобы не потеря-
лись или не натворили бед. Но 
не принимайте все так близко 
к сердцу.

ВОДОЛЕЙ (21.01-19.02)
Не следует заниматься 

разработкой новых проектов. 
Успешной будет интеллекту-
альная и творческая деятель-
ность, которая вдохновит Вас 
новыми идеями.

РЫБЫ (20.02-20.03)
Велика вероятность того, 

что Вас попросят заплатить по 
старым счетам. После среды 
Ваше настроение изменится, 
Вы почувствуете себя более 
собранно, дела пойдут лучше.

В осенне-зимний период, 
когда наступает время 
холодов, особенно важна 
поддержка иммунной 
системы нашего организма. 
Какие принять меры для 
защиты своего организма 
нам рассказала врач 
эндокринолог-диетолог, 
кандидат медицинских 
наук Шайхалиева Елена 
Халимовна.  

В переходный сезон между 
осенью и зимой каждому необ-
ходимо поддерживать уровень 
важных витаминов и минера-
лов для укрепления иммунной 
системы. 

Одним из значимых витами-
нов  для поддержания проти-
вовирусной защиты является 
витамин Д. Для начала необ-
ходимо  сдать анализ на уро-
вень витамина D и только после 
этого подобрать необходимую 
дозу препарата после консуль-
тации с врачом. С помощью пи-
щевых продуктов восстановить 
его до нормы не удастся. 

Цинк также важен для нор-
мальной работы иммунной 
системы. Доказано, что в про-
тивовирусном иммунитете 
принимают участие 118 цинк-
содержащих белков. Основны-
ми источниками цинка для 
человека являются продукты 
животного происхождения: 
мясо, яйца, различные сыры 
и молочные продукты. Также 
богаты микроэлементом чече-
вица, черника, семечки, орехи, 
бобовые и крупы.

Третьим важным нутриен-

том для иммунитета является 
витамин С. Он необходим для 
синтеза интерферона, игра-
ющего ключевую роль в про-
тивовирусной защите. Богаты 
витамином С чёрная смороди-
на, брусника, киви, красный 
болгарский перец, клубника, 
апельсины, лимоны. 

Большая часть иммунных 
клеток находится в кишечни-
ке. Следовательно, укрепление 
нашей иммунной системы на-
прямую связано со здоровьем 
кишечника. Для улучшения 
состояния микробиоты ки-
шечника в рацион питания 
нужно включить пребиотиче-
ские продукты. К ним относят-
ся квашеная капуста, кимчи, 
соленья, кисломолочные  про-
дукты.

В холодное время года ор-
ганизму нужно согреваться. 
Для этого необходимы энер-
гия и силы, а жиры – универ-
сальный их источник. Помимо 
этого, жиры позволяют дольше 
оставаться сытыми. Лучше, 
если источником жиров будут 
сливочное или оливковое 
масло, жирная рыба, орехи. 
Дополнительно необходимо 
принимать омега-3 полине-
насыщенные жирные кисло-
ты.  Жиры участвуют в синтезе 
гормонов (половые и гормо-
ны надпочечников), входят 
в состав мембран клеток, не-
обходимы для нормального 
функционирования нервной 
системы и усвоения жирора-
створимых витаминов (A, D, E, 
K), а также обеспечивают орга-
низм незаменимыми омега-3.

Чтобы оставаться бодрым 
в холодное время года, необ-
ходима регулярная физиче-
ская активность, как минимум, 
два-три раза в неделю. Важен 
режим сна: стараться ложить-
ся до 22-23 часов, во сне про-
исходит полноценное восста-
новление нашего организма. 

В осенне-зимний период 
укорачивается световой день, 
повышается выработка ме-
латонина, как следствие, мы 
чувствуем сонливость даже 
в дневное время. Достаточ-
ный уровень витамина  Д в 
организме важен для профи-
лактики осенней «хандры» и 
депрессии. Для повышения 
выработки серотонина (гор-
мона радости и счастья) не-
обходимо включать в рацион 
продукты содержащие полно-
ценные белки (рыба, мясо, суб-
продукты, птица, сыр), белок 
также является источником 
для выработки иммуногло-
булинов в нашем организме - 
главных факторов иммунной 
защиты. 

Самое главное - занимать-
ся профилактикой, при ухуд-
шении самочувствия не затя-
гивать и вовремя обращаться 
за медицинской помощью. 
Как завещал Гиппократ, «Бо-
лезнь легче предупредить, 
чем лечить»!

В заключение хочу всем по-
желать крепкого здоровья и 
отменного иммунитета. Будьте 
здоровы вместе с «Сахамед-
страх»!

«Сахамедстрах».

Һок? Һэптиэ!
Диэх да курдук, бу күннэр-

гэ саха литэрэтиирэтин тап-
тааччыларга бэрт сонун кинигэ 
тахсыбыт. Ааттын да астык, уу 
сахалыы “Һок? Һэптиэ!” диэн. 
Кинигэни көрөөт киһи соһу-
йан: “Һок!”—диэн саҥа аллайа-
ра чуолкай. Оттон ааҕан баран, 
мэктиэлээн “Һэптиэ!” диэн би-
гэргэтэрин кэриэтэ.

Кинигэни Надежда Аргуно-
ва—Логлоҕор суруйбут. Онту-
катын “аныгы саха дьахтарын 
санаалара” диэбит. Дьэ, киэҥ 
кэпсээн эбит. Аан дойду бары 
хаттаҕаһын аахпытынан диэбит 
сымыйа. Манна эҥинэ бэйэлээх 
ураты санаалар былыт курдук 
элэҥнээн ааһаллар. Бииртэн 
биир санаа үктэтиэх тургутууту-
гар мунан хаалыахха эмиэ сөп. 
Оччоҕо ону, арааһа, күргүөмү-
нэн ырытыы эрэ абыраллаах 
аартыкка сирдиирэ дуу. Биитэр 
хантан от-мас салҕанан бу санаа 
уустук балаһыанньатыттан, 
баттыгыттан быыһаныах баҕа-
йыный диэх мунчаарыы эмиэ 
үүйэ-хаайа тутар...

Ити барыта уобарастаан эт-
тэххэ. Оттон ааптарга махтал 
тылларын аныах эбиппин: 
араастаан да эргитэн-урбатан, 
онон-манан мэйии быыһынан 
уста сылдьан кымаахтыыры 
сатыыр да эбит диэн сөхтүм 
ээ... 155 кэпсээн кэчигирээби-
тэ дьиктитиэн! “Былатыан, до-
рообо” диэнтэн уйадыйдым, 
“Араҕас бачыыҥкаттан абар-
дым”, “Араамалара бииртэн” 
уонна “Оптуобуска” диэнтэн 
күлэн быара суох сыттым, 
“Саарбах сахаттан” сааттым, 
“Массаас кырыбыайка” уйадыт-
та, “Икки бөрө” толкуйдатта...  
Ити мин аахпыппыттан, тол-
куйум туомугар быһа киирэн 
хаалбыттары бу суруйа олорон 
үлүбээй холобурдаатым. 

Оттон саас-сааһынан ырыып -
палаан кэпсэтэр буоллахха, ма-
ныаха булгуччу чэй иһэр түгэн 
эрэйиллэр эбит! Дьэ, бэйи, хаар 
түстүн! Сиэппэр уктан баран та-
һараа ыалбар Миитэрэйгэ тах-
сыыһыбын, “тылы тыыта таары-
йа” тыыннаахтар тыыппалаах 
кэпсэтиилэрин күөртүүһүбүн! 
Онто суох билигин ыалга киир-
дэххэ, оҕонньор төлөпүөнүн 
одуулаан оронугар сытар, өс-
күөрүтүн эн диэки хайыһан да 
көрбөт. Эмээхсин остуол мунну-
гар уурбут төлөпүөнүттэн хара-
ҕын араарбакка олорон тиэтэл 
муҥ кыраайынан чэй иһэр-
дэр. Эчии! Санаатыгар “сатана 
оҕонньоро хаһан тахсара буолла, 
төлөпүөммэр тик-токпун көрүөм 
этэ” дии саныырын курдары 
көрөр курдукпун!

Бу сырыыга Анньыыһын 
атын нык салайтарыа, кини-
гэбин илдьэ киирэн биир тиэ-
мэни добдугураччы ааҕыам 
уонна кэпсэтиигэ ыҥыртыам! 
Кыайаа инибин диэн санаам 
бөҕөх. Тоҕо диэтэр, бу “Айардар” 
“ас амтаннааҕын амтаһыйбыт-
тара” ыраатта, бииртэн биир 
сэргэх, киһини һык гыннарар 
кинигэлэрин оҥорон иһэллэр. 
Онон кинилэргэ ааҕар киһи бы-
һыытынан махталым улахан!

Доҕоттор, “Һок? Һэптиэ!” на һаа 
табыллыбыт кинигэ буолбут. 
Кылгас кэпсээннэр ирдэбиллэ-
ринэн булгуччу кэннигэр түс тол-
куйа, бас этиитэ ыйыллара баар 
буолуохтаах. Манна бэрээдэк кэ-
һиллибэтэх. Тыын ис хоһоонун 
бигэргэтэр санааны анаан-ми-
нээн ааптар лаппыйан суруйбута 
туохтааҕар да суолталаах.

Итиэннэ тутарга-хабар-
га олус да табыгастаах, тып 
курдук, киһи ытыһыгар ыллар 
эрэ сылаас тыынынан илгийэр-
гэ дылы. Һэптиэ! Оннук бэрт!

Анисим НЕУСТРОЕВ.

 ֖ Здоровье

Как защитить свой организм

Алтынньы 24 күнүгэр 
Гаврил Корнилов, Михаил 
Тимофеев куорат объездной 
суолун устун дьон илимнии 
сылдьарын сэргии айаннаан 
испиттэр. Өйдөөн көрбүттэрэ, 
балыксыттартан  биирдэстэрэ 
ууга түспүт. Уолаттар өр 
толкуйдаабакка уруулларын 
туора тутан киһини быыһыы 
түһүммүттэр.

Балыксыттар үһүөлэр эбит. 
Бииргэ сылдьааччылара синнь-
игэс быа быраҕан баран, тугу-
хайдах салгыы көмөлөһүөхтэ-
рин билбэккэ уолуйан тураллар 
эбит. Түспүт киһи ыйааһына 
100-тэн тахса киилэлээх буолан, 
аанынан тахсарыгар ыарахан 
уонна муус чараас буолан алдь-
ана турбут.

Быһа холоон эр киһи ууга 
түспүт сирин дириҥэ түөрт 

миэтэрэ буолара бэлиэтэннэ.
Быыһааччылартан биирдэс-

тэрэ хата чэпчэки ыйааһыннаах 
буолан, чугаһаан, хаптаһын 
маһы быраҕан, киһиларин көх-
сүтүгэр эргитэн модьу быанан 
тардан номнуо тоҥон, көҕө-
рөн эрэр киһини хостоон, өлөр 
өлүүттан быыһаабыттар.

Быыһаммыт уол эбэтэ 
КАЗАКОВА Ирина Егоровна.

 e Хорсун санаалаах эр бэртэр 
Гаврил Корнилов, Михаил 
Тимофеев.

 ֖ Хорсун быһыы

Ньурбаҕа ууга түспүт 
киһини быыһаабыттар

СЧИТАТЬ НЕДЕЙСТВИТЕЛЬНЫМ
 MСвидетельство о профессии водителя №332400466860, вы-

данное ГБПОУ РС(Я) «Маарский профессиональный техникум» 
29.06.2015 г., на имя НИКОЛАЕВА Степана Николаевича.

 ֖ Кинигэ долбуура

Доруобуйа харыстабылын бэтэрээнэ 
ВАСИЛЬЕВА Евдокия Григорьевна 

күн сириттэн барбытынан оҕолору-
гар, сиэннэригэр, аймах-билэ дьонугар 
дириҥ кутурҕаммытын тиэрдэбит.

Киин балыыhа администрацията, 
профкома, Поликлиника коллектива.

Сэрии сылын оҕото, үлэ бэтэрээнэ, СӨ 
”Бочуоттаах Ытык кырдьаҕаһа” бэлиэ 
хаһаайката, Герой-Ийэ, Ньурба улуу-
һун Мэҥэдьэк нэһилиэгин Бочуоттаах 
олохтооҕо

ВАСИЛЬЕВА Елизавета Егоровна
уһун ыарыыттан бу дьыл сэтинньи 3 кү-
нүгэр күн сириттэн күрэммитин туһунан 
бар дьоммутугар биллэрэбит,

Кэргэнэ, оҕолоро, кийииттэрэ, 
күтүөттэрэ, сиэннэрэ, хос сиэннэрэ.

Ытыктабыллаах эдьиийбит, Ньурба 
олохтооҕо, медицина бэтэрээнэ

ВАСИЛЬЕВА Евдокия Григорьевна
Орто дойдуттан барбытынан оҕолору-
гар, сиэннэригэр, аймахтарыгар кутур-
ҕаммытын тиэрдэбит.

Бары Гоголевтар.

Мэҥэдьэк нэһилиэгин олохтооҕо, үлэ 
бэтэрээнэ, Герой Ийэ, элбэх сиэн, хос 
сиэн эйэҕэс эбэлэрэ, күндүтүк саныыр 
эдьиийбит

ВАСИЛЬЕВА Елизавета Егоровна
ыарахан ыарыыттан олохтон туораабы-
тынан кэргэнигэр Пантелеймон Гри-
горьевичка, оҕолоругар, сиэннэригэр, 
хос сиэннэригэр дириҥ кутурҕаммы-
тын тиэрдэбит.

Ньурбаттан быраата, 
балтылара Васильевтар.

Н.Е. Мординов-Амма Аччыгыйа ааты-
нан ”Кэскил” оҕо бэчээтин кыһата 
keskil14.ru сетевой таһаарыытын ре-
дакторыгар Анна Пантелеймоновна 
Слепцоваҕа уонна кини дьиэ кэргэнигэр 
тапталлаах ийэтэ, эбээлэрэ, Ньурба улуу-
һун Мэҥэдьэк нэһилиэгин Бочуоттаах 
олохтооҕо, үлэ бэтэрээнэ, сэрии сылын 
оҕото, Герой ийэ

ВАСИЛЬЕВА Елизавета Егоровна
бу дьыл сэтинньи 3 күнүгэр 78 сааһы-
гар уһун ыарахан ыарыыттан олох-
тон туораабытынан дириҥ кутурҕанын 
тиэрдэр.

Мэҥэдьэк нэһилиэгин олохтооҕо, кол-
хознай-совхознай тутул бастыҥ үлэлэээх 
бэтэрээнэ, Герой Ийэ, элбэх сиэн, хос 
сиэн эйэҕэс эбэлэрэ, күндүтүк саныыр 
киһибит

ВАСИЛЬЕВА Елизавета Егоровна
ыарахан ыарыыттан олохтон туораабы-
тынан кэргэнигэр Пантелеймон Гри-
горьевичка, оҕолоругар, сиэннэригэр, 
хос сиэннэригэр дириҥ кутурҕаммы-
тын тиэрдэбит.

Мэҥэдьэктээҕи ”Утум” аҕам 
саастаахтар түмсүүлэрэ.

Мэҥэдьэк нэһилиэгин Бочуоттаах олох-
тооҕо, Герой ийэ, үлэ бэтэрээнэ, уон оҕо 
тапталлаах ийэтэ, элбэх сиэн таптал-
лаах эбээтэ

ВАСИЛЬЕВА Елизавета Егоровна
сэтинньи 3 күнүгэр уһун ыарахан ыа-
рыыттан олохтон туораабытынан кэр-
гэнигэр Васильев Пантелеймон Гри-
горьевичка, оҕолоругар, сиэннэригэр 
Мэҥэдьэк нэһилиэгин дьаһалтатын 
уонна депутаттарын ааттарыттан дириҥ 
кутурҕаммытын биллэрэбит.

Мэҥэдьэк нэһилиэгин дьаһалтата.

Эдьиийбит курдук саныыр ыкса ыалбыт, 
өр сылларга доруобуйа харыстабылы-
гар бэриниилээхтик үлэлээбит, үлэ бэ-
тэрээнэ, тапталлаах ийэ, минньигэс 
эбээ, хос эбээ

Евдокия Григорьевна ВАСИЛЬЕВА
ыарахан ыарыыттан күн сириттэн кү-
рэммитинэн кыргыттарыгар Идаҕа, 
Наташаҕа, күтүөтүгэр Кешаҕа, сиэннэ-
ригэр, хос сиэннэригэр кутурҕаммы-
тын холбуубут.

Ыалларгыт Леонид, Маргарита 
Николаевтар.

Күндүтүк саныыр балтым, эдьиийбит, 
медицина бэтэрээнэ

Евдокия Григорьевна ВАСИЛЬЕВА
уһун ыарахан ыарыыттан олохтон бар-
бытынан кыргыттарыгар Идаҕа, Ната-
шаҕа, күтүөппүтүгэр Кешаҕа, сиэннэргэ, 
хос сиэннэргэ, бары чугас аймахтарга 
дириҥ кутурҕаммытын тириэрдэбит.

Кырдьаҕас эдьиийгит Раиса 
Гаврильевна, оҕолоро, сиэннэрэ 

Санниковтар, Семеновтар 
Ньурбаттан, Антоновкаттан, 

Дьокуускайтан, Мииринэйтэн.

Күндүтүк саныыр убайбыт, таайбыт
НИКИФОРОВ 

Василий Семенович
бу дьыл алтынньы 4 күнүгэр соһуччу 
күн сириттэн туораабытынан чугас ай-
махтарыгар, табаарыстарыгар дириҥ 
кутурҕаммытын тиэрдэбит. Төрөөбүт 
төрүт буоруҥ сымнаҕас суорҕан буола 
үллүктээтин.

Маалыкайтан бииргэ төрөөбүт 
балтылара, кинилэр дьиэ кэргэттэрэ, 

Ньурбаттан сиэн уолаттара, 
кийииттэрэ, Дьокуускайтан балта 

Света, кини дьиэ кэргэнэ, Орто 
Халыматтан Акулина дьиэ кэргэнэ.

Ньурба олохтооҕо, өр сылларга райсоюз-
ка үлэлээбит үлэ бэтэрээнэ

АЛЕКСЕЕВА 
Анна Григорьевна

алтынньы 30 күнүгэр 93 сааһыгар Дьо-
куускай куоракка күн сириттэн бар-
бытынан кыыһыгар, күтүөтүгэр, ай-
махтарыгар дириҥ кутурҕаммытын 
тириэрдэбит.

Бииргэ үлэлээбит 
үөлээннээхтэрэ,  ыаллара.

Ежегодно в отопительный 
период в связи с 
понижением температуры 
воздуха на территории 
Республики Саха (Якутия) 
повышается риск случаев 
гибели людей на пожарах 
от таких факторов как 
повышенная нагрузка 
электроустановок, 
нарушение требований 
пожарной безопасности 
при эксплуатации печей 
и правил устройства 
и эксплуатации 
электрооборудования. 

На жилой сектор прихо-
дится от 70 до 80% от общего 
числа пожаров, происходя-
щих ежегодно в Республике 
Саха (Якутия). В жилых домах 
гибнет около 90% от общего 
количества погибших при 
пожарах. Основной причи-
ной гибели людей при пожа-
рах являются действия про-
дуктов горения (до 76% от 
общего числа погибших) и вы-
сокой температуры (до 19% от 
общего числа погибших).

В целях предотвращения 
пожаров убедительно просим 
население строго соблюдать 
правила пожарной безопас-
ности, очистить здания и тер-
риторию домов от горючего 
мусора и отходов, не загро-
мождать эвакуационные пути 
и выходы из зданий различ-
ными изделиями, оборудо-
ванием, мебелью и другими 
предметами. А также не бло-
кировать двери эвакуацион-
ных выходов, не устраивать в 
тамбурах выходов (за исклю-
чением квартир и индивиду-
альных жилых домов) гарде-
робы, а также не хранить (в 
том числе временно) инвен-
тарь и материалы, не фикси-
ровать самозакрывающие-
ся двери лестничных клеток, 
коридоров и тамбуров в от-
крытом положении, а также 
не снимать их и не изменять 

направление открывания 
дверей. 

Даже малейшая беспеч-
ность, халатность людей, про-
живающих в современной 
квартире, насыщенной элек-
троприборами, предметами 
бытовой химии, искусствен-
ными материалами и другим, 
может обернуться трагеди-
ей. Непотушенная сигарета, 
оставленный электроприбор, 
а в результате – сотни семей 
остаются без крова, унич-
тожается имущество, огонь 
уносит десятки человеческих 
жизней и среди них ни в чем 
не повинные дети. 

Многие пожары в жилье 
возникают ночью. Вот не-
сколько простых вещей, ко-
торые необходимо делать 
каждый вечер, чтобы уберечь 
себя и свою семью от пожара:

1. Отключите все электро-
приборы, не предназначен-
ные для постоянной работы;

2. Убедитесь, что нигде не 
оставлены тлеющие сигареты;

3. Отключите все бытовые 
нагревательные приборы;

4. Прекратите топку печи 
до отхода ко сну.  

Также необходимо на-
личие в доме первичных 
средств пожаротушения, ог-
нетушителей. 

Обнаружив начавшийся 
пожар, необходимо в первую 
очередь возможно скорее уве-
домить об этом пожарную 
охрану. Необходимо также 
помнить, что правильное и 
полное сообщение о пожаре 
позволит пожарной охране 
предвидеть возможную об-
становку и принять необ-
ходимые решения, дающие 
возможность в кратчайший 
срок сосредоточить у места 
пожара соответствующие 
силы и средства по его лик-
видации. В дополнение к све-

дениям об объекте пожара 
и его адресе, необходимо 
указать место возникнове-
ния пожара, наличие угрозы 
людям, а также сообщить 
свою фамилию. 

Одной из действенных 
мер, позволяющей обеспе-
чить раннее обнаружение 
пожара, является оснащение 
жилых помещений автоном-
ными дымовыми пожарными 
извещателями (АДПИ). 

Автономный дымовой по-
жарный извещатель – устрой-
ство, предназначенное для 
своевременной подачи сиг-
нала тревоги в случае очагов 
возгорания. На сегодняш-
ний день автономный по-
жарный извещатель можно 
считать эффективным сред-
ством предупреждения 
гибели людей от пожаров. Это 
устройство реагирует на дым 
еще на стадии возгорания, 
когда потушить огонь можно 
подручными средствами. 

В корпусе такого компакт-
ного прибора размещаются 
источник питания и основ-
ные рабочие компоненты. 
Автономные пожарные из-
вещатели, устройства пре-
имущественно для бытового 
использования. Использова-
ние автономных пожарных 
извещателей рекомендуется 
в небольших по размеру по-
мещениях (квартиры, жилые 
дома, гаражи и т.д.). При их 
использовании рекомендует-
ся размещать не менее одного 
извещателя в каждое помеще-
ние квартиры или дома. 

Пожарный извещатель 
реа гирует на дым и начина-
ет издавать пронзительный, 
громкий звуковой сигнал. 
Пожарный извещатель ре-
агирует на дым и начина-
ет издавать пронзительный, 
громкий звуковой сигнал. 

При этом, если извещатель 
оснащен GSM модулем, то в 
автоматическом режиме, без 
участия человека, отправля-
ется сигнал о возгорании на 
пульт диспетчерской службы 
пожарной охраны и СМС-
сообщение на запрограмми-
рованные но мера телефонов 
членов семьи (рассылка СМС 
и дозвон, до 6 номеров опове-
щения). 

Устанавливать автоном-
ные пожарные извещатели 
рекомендуется на потолоч-
ных перекрытиях в зонах, где 
обеспечен постоянный возду-
хообмен. Установка автоном-
ного пожарного извещате-
ля может быть осуществлена 
собственными силами без 
применения какого-либо спе-
циального инструмента. 

Установленный автоном-
ный дымовой пожарный из-
вещатель – огромный шаг 
на пути обеспечения безо-
пасности Вас и Ваших близ-
ких в случае возникновения 
пожара.  

Уважаемые жители Нюр-
бинского района! Соблюдайте 
правила пожарной безопас-
ности! Используйте электро-
нагревательные приборы по 
назначению, не оставляйте 
на долгое время включен-
ными в сеть, следите за их 
исправностью. Соблюдайте 
требования пожарной без-
опасности к системам ото-
пления! И не оставляйте без 
присмотра детей! Помните, 
безопасность Вашей жизни – 
в Ваших руках!

Помните, телефон пожар-
ной охраны «01», с любого 
оператора сотовой связи 
«101». 

ОНД и ПР по Нюрбинскому 
району УНД и ПР ГУ МЧС 
России по РС(Я).

 ֖ Служба 01 Соблюдайте правила 
пожарной безопасности! Транспортное 

средство 
разрешат 
зарегистрировать 
без ОСАГО
Полис ОСАГО планируют 
исключить из перечня 
обязательных документов 
для регистрации 
транспортного средства. 
Соответствующий 
законопроект Госдума РФ 
приняла в первом чтении, 
сообщает РИА Новости.

Автором инициативы высту-
пил глава комитета палаты по 
транспорту Евгений Москви-
чев. Изменения вносятся и в 
закон о безопасности дорожно-
го движения.

«Законопроектом предлага-
ется исключить полис ОСАГО 
из перечня документов, предъ-
явление которых является обя-
зательным для совершения 
регистрационных действий, 
связанных со сменой владель-
ца», — указано в пояснительной 
записке.

Законопроект предлагает 
ввести процедуру прекращения 
регистрации по заявлению вла-
дельца украденного и находя-
щегося в розыске автомобиля. 
Это позволит водителю не пре-
доставлять данные о фактиче-
ском отсутствии у него машины 
в различные инстанции. Сейчас 
владелец может снять продан-
ное авто с учета по истечении 
10 дней с момента сделки.

Нововведением может стать 
обязательный осмотр машины, 
учет которой ранее прекратили, 
если владелец подал заявление 
на его возобновление. Осмотр 
предлагают проводить при пер-
вичном получении идентифи-
цирующих документов для ТС, 
не состоящих на государствен-
ном регистрационном учете 
или имеющих документы, вы-
данные до 1993 года.

 ֖ ЯСИА сообщает


